ಅ. ವಾಸ್ತವಿಕ ಕಥೆಗಳು :೧. ರಾಗಿಕಲ್ಲು ತರಲು ಹೋದವ
ವಂದೂರೊಳಗೆ ಅಜ್ಜಿ ಮೊಮ್ಮಗ ಕಾಲಾ ಕಳೆಯುತ್ತಿದ್ದರು. ಒಂದು ದಿವಸ ಅಜ್ಜಿಯು ಮೊಮ್ಮಗನ ಹತ್ತರ “ಮಗನೇ, ನೀನು ರಾಗೀ ಬೀಸಲಿಕ್ಕೆ ಕಲ್ಲನ್ನು ತರಬೇಕು. ರೊಕ್ಕ ನಾನು ಕೊಡುತ್ತೇನೆ” ಎಂದು ಹೇಳಿದಳು. ಅಜ್ಜವ್ವಿ ಕೊಕ್ಕ ಕೊಟ್ಟಳು ಮತ್ತು ಊಟ ಮಾಡಲು ಬುತ್ತಿ ಕಟ್ಟಿ ಹೇಳಿದಳು. “ಮೊಮ್ಮಗನೇ, ನೀರು ಕಂಡಲ್ಲಿ ಊಟಮಾಡು, ಸಂಜಿಯಾದಲ್ಲಿ ಮಲಗಿಕೊಳ್ಳಬೇಕು”.
ಆ ಮಾತನ್ನು ಕೇಳಿದ ಮೊಮ್ಮಗ ಮನೆಯಿಂದ ಹೊರಟೇ ಬಿಟ್ಟ. ಸಮೀಪದಲ್ಲಿ ನೀರಿನ ಹಳ್ಳ ಸಿಕ್ಕಿತು. ಬುತ್ತಿ ಬಿಚ್ಚಿ ಊಟ ಮಾಡಿ ಮುಂದೆ ಹೋಗುತ್ತಿರುವಾಗ ಹೋಗುತ್ತಾ ರಾತ್ರಿಯಾಯಿತು. “ಸಂಜಿಯಾದಲ್ಲಿ ಮಲಗು ಮಗನೇ” ಅಂತ ನನ್ನಜ್ಜಿ ಹೇಳಿದಳು ಎಂದು ತಿಳಿದುಕೊಂಡ ಮೊಮ್ಮಗ ದಾರಿ ಮೇಲೆ ಮಲಗಿ ಬಿಟ್ಟ. ಆ ದಾರಿ ಕಳ್ಳರು ಹಳ್ಳಿ ಬಂದು ಕಳವು ಮಾಡುವ ದಾರಿ. ಎಂಟು ಮಂದಿ ಕಳ್ಳರು ಬರುತ್ತ ಬರುತ್ತ ದಾಟಿ, ದಾಟಿ ಏಳು ಮಂದಿ ದಾಟಿ ಬಂದರು. ಎಂಟನೇಯವನು “ನಾವು ಬರುತ್ತಿರುವ ದಾರಿ ಈ ತುಂಡು ದಾರಿಯಲ್ಲಿ ಬಿದ್ದಿದೆ” ಎಂದು ಕಾಲಲ್ಲಿ ತೂರಿ ಬಿಟ್ಟ.
ಅಜ್ಜಿ ಮುದುಕಿಯ ಮೊಮ್ಮಗ ಸಿಟ್ಟಿಗೆದ್ದು “ಅಜ್ಜ(ಜ್ಜಿ) ಮುದುಕಿಯ ಮೊಮ್ಮಗ ಎಂದು ಸಸಾರ ಮಾಡಿ ತುಳಿದು ಬಿಟ್ಟಿಯಾ?” ಎಂದು ಅಬ್ಬರ ಮಾಡಿದ.
ಕಳ್ಳರು ಹೇಳಿದರು ನೀನೆಲ್ಲಿಗೆ ಹೊರಟಿರುವೇ? “ನಾನು ರಾಗಿ ಕಲ್ಲು ತರುಕೇ ಹೊರಟವ” “ನಮ್ಮ ಸಂಗಡ ಬಾ ರಾಗೀಕಲ್ಲನ್ನು ನಿನಗೆ ಕೊಡುತ್ತೇವೆ”.
“ನಾ ಬಂದು ಏನು ಮಾಡಬೇಕು?” ಕೇಳಿದ ….  ನೀನು ನಮ್ಮ ಸಂಗಡ ಬಂದು ಮನೆಯೊಳಗೆ ಪ್ರವೇಶ ಮಾಡಿ (ಮಾಡು) ನಿನಗೆ ಬೇಕಾದ ರಾಗಿ ಕಲ್ಲನ್ನು ನಾವು ನಿನಗೆ ಕೊಡಿಸುತ್ತೇವೆ” ಎಂದು ಕಳ್ಳರು ಹೇಳಿದರು. ಅವನಿಗೆ ಚೀಲದಲ್ಲಿ ಮಳಲು ಹಾಕಿ ಅವನ ಹತ್ತಿರ ಕೊಟ್ಟರು. ಮನೆಯ ಹಂಚು ತೆಗೆದು ಅವರು ಮನೆಯ ಒಳ ಪ್ರವೇಶ ಮಾಡಿದರು. “ಏ ಕಣ್ಣು ಮುಚ್ಚಿಕೊಳ್ಳಿ ಹೊಯ್ಗೆ ಕಣ್ಣಿಗೆ ಬೀಳಬಹುದು” ಎಂದು ಕೂಗಿದ.
ಆ ಮೇಲೆ, ಯಾಲಕ್ಕಿ ಹಾಕಿ ಪಾಯಸ ಮಾಡಿದ್ದರು, ಅವರ ಮನೆಯಲ್ಲಿ; ಆ ಪರಿಮಳ ಕೇಳಿ ಕೆಳಗಿಳದ. ಆ ಮನೆಯಲ್ಲಿ ವಂದ ಅಜ್ಜಿ ಅಲ್ಲೇ ಮಲಗಿತ್ತು. ಪಾಯಸದ ಗಡಿಗೆ ಹತ್ತಿರ, ಅವನಿಗೆ ಮನೆಯಲ್ಲಿದ್ದ ಅಜ್ಜಿಯ ಹಂಬಲವಾಯಿತು. ಅಜ್ಜವ್ವಿ ಬಾಯಿಗಿಟ್ಟು ಹಾಕಿದ ಪಾಯಸವ ಅಜ್ಜಿ ಹ್ಯಾಗದೆ ಅಂದಿ, ನಿದ್ರೆಯಲ್ಲಿದ್ದ ಅಜ್ಜಿ ಗದ್ದಲ ಎಬ್ಬಿಸಿ ಬಿಟ್ಟಳು. ದೀಪಾ ಹಚ್ಚಿ ನೋಡುವಾಗ ಎಲ್ಲರೂ ಅಡಗಿ ಕೂತು ಬಿಟ್ಟಿದ್ದಾರೆ.
ಆಗ ಎದ್ದವರು “ದೇವರೇ, ಮೇಲೆ ಹೋಗುವವನಲ್ಲ, ನಿನಗೆ ಗೊತ್ತಿದ್ದರೆ ಸಾಕು” ಎಂದರು ದೇವರಿಗೆ; ಇದನ್ನು ಕೇಳಿದ ಅಜ್ಜಿ ಮುದುಕಿ ಮೊಮ್ಮಗ ಸಿಟ್ಟು ಬಂದು “ಮೇಲಿದ್ದವನ ನನ್ನ ಹೆಸರನ್ನೇ ಕೇಳುತ್ತಿದ್ದಿರಲ್ಲ? ಮ್ಯಾಲೆ ಕೂತವರು ನಿನ್ನಪ್ಪನೇನೂ?” ಅಂತ ಗದರಿಸಿ ಬಿಟ್ಟ ಎಲ್ಲರೂ ಒಟ್ಟಾಗಿ ಕಳ್ಳರನ್ನು ಇವನನ್ನೂ ಬಂಧಿಸಿ ಬಿಟ್ಟರು.
ಊರ ಗೌಡರಲ್ಲಿ ಪ್ರಕರಣ ಹೋಯಿತು. ತೀರ್ಮಾ ಕೊಡುವಾಗ ಅಜ್ಜವ್ವಿಯ ಮೊಮ್ಮಗ “ರಾಗಿ ಕಲ್ಲಿಗಾಗು ನಾನು ಹೋಗುತ್ತಿರುವಾಗ ಈ ಕಳ್ಳರು ನನ್ನನ್ನು ರಾಗಿಕಲ್ಲು ಕೊಡುತ್ತೇವೆ ಎಂದು ಹೇಳಿ ನನ್ನನ್ನು ಇಲ್ಲಿಗೆ ತಂದರು. ನನಗೆ ರಾಗಿ ಕಲ್ಲು ಕೊಟ್ಟು ಕಳಿಸಿ” ಅಂತ ಹೇಳಿದ. ಕಳ್ಳರನ್ನು ಜೈಲಿಗೆ ಹಾಕಿ ಶಿಕ್ಷೆಯಾಯಿತು. ರಾಗಿಕಲ್ಲನ್ನು ಕೊಟ್ಟು ಇವನನ್ನು ಕಳಿಸಿದರು.
 
ಹೇಳಿದವರು:
ಶ್ರೀ ಧಾಕು ಮಾರು ಪಟಗಾರ,
ಮಸಳೆಸಾಲು, ಅಘನಾಶಿನಿಯಲ್ಲಿ ನನ್ನ ಭಾವ ಶ್ರೀ ಗಜಾನನ ಪಂಡಿತರ ಮನೆಯಲ್ಲಿ
ಹೇಳಿಸಿ ಬರೆದುಕೊಂಡಿದ್ದು. ೭೫ ವರ್ಷ, ಕಲಿಯಲಿಲ್ಲ, ರೈತಾಬಿ ದಂಧೆ, ತಕ್ಕೊಂಡ
ಅ. ವಾಸ್ತವಿಕ ಕಥೆಗಳು :೨. ನಗದರಸು ಮಗ
ಹೀಗೆ ಒಂದೂರಲ್ಲಿ ನಗದರಸು ಇದ್ನಂತೆ. ನಗದರಾಜ ಇದ್ರೆ ಪರಾಯದ ಮೇಲೆ ವಂದ ಹುಡುಗಿ ಹೆರಿಯಳು, ಹುಡ್ಗ ಕಿರ್ಯವ (ಹುಟ್‌ದು). ಸಾಮಗ್ರಿಗಳು ತೋಲಿದೆ ಮನೆ ಭೂಮಿಗದ್ದೆ ಪರದಾನಿ ಇಟ್ಕಂಡರೆ, ಅಜಳತಿ ಪರದಾನಿಗೆ ವಯ್ಸಿ ನಗದರಸು ರಾಜ ಕಚೂರ ಲೆಕ್ಕ ಪತ್ರ ನೋಡ್ಕಂತ ವಳದರು. ದೇವರ ಪೂಜೆ ಮಾಡೂಕೆ ಭಟ್ರ ಇಟ್ಕಂಡಿರು ಹದ್ನಾಕ್ನೆವರ್ಸೆ ಮಗಳು ಪರಾಯಕ್ಕ ಬಂತು. ರಾಜತನಕೆ ಲಗ್ನ ಮಾಡ್‌ಕೊಟ್ರು, ಒಂದೆಯ್ಡು ವರ್ಷ ಕಳೂರೊಳ್ಗೆ ಮುಪ್ನ ಕಾಲ ಬಂತು, ಗಂಡ ಹೆಂಡ್ತಿ ಹುಡುಗನ ಲಗ್ನ ಮಾಡಬೇಕು ಹೇಳಾರ್‌ಕಂಡಿದ್ರು.
‘‘ಚಲೋ ನೆಂಟಸ್ತನ ಹೆಣ್ಣಗಾರ್ಕಿ ಮಾಡ್ಕಂಬಾ ಹೇಳಿ’’ ನಗದಸುರ ಪರದಾನಿ ಕಳಸ್‌ದ. ಪರದಾನಿ ಚಲೋ ನೆಂಟಸ್ತನ ಮಾಡ್ಕಂಡೆ ಬರವಂತವನಾದ. ಚಲೋ ದಿವಸ ವಾರಮೊಕವ ಹುಡ್ಕಿ ಲಗ್ನ ಮೊರ್ತ ಇಟ್ರು, ಪರದಾನಿ ನಾ ಹೆಣ್ಣಗಾರ್ಕಿ ಮಾಡ್ಕಬಂದನೆ, ಇಂತಾ ದಿವಸಕೆ ಆಯಿತಾರ ದಿವಸ ಲಗ್ನ ನಿಕ್ಕಿ ಮಾಡನೆ ಹೇಳ್ದ.
ಅರಸ ಬೇಕಾದ ಸಾಮಗ್ರಿಗೊಳೆಲ್ಲಾ ತಯಾರ ಮಾಡು, ಚಪ್ರಚಾವಡಿ ಹಾಕವಂತವನಾಗು ಹೇಳ್‌ಹೇಳವಂತವನಾದ. ಪರದಾನಿ ಗನಾಣಲು ಎಲ್ಲ ಸಾಮಗ್ರಿ (ತರಿಸಿದ) ಕೇಳೂ ಊರಿಗೆ ಡಂಗ್ರ ಸಾರಿ ಕೇಳದೂರಿಗೆ ವಾಲೆ ಬರದು ಸಾಗ್ಸಿ ಬಿಡ್ವ. ನಗ್ನ ನಿಕ್ಕಿ ಮಾಡಿ ನಗ್ನಾಯ್ತು. ಬೇರೆ ಅರಸ್ತನಕೆ ಹೋಗಿ ಐದ್‌ದಿವನ ಉಳಿದ ಸಾಸ್ತ್ರ ಮಾಡ್ಕಂಡಿ ಮನಿಗೆ ಬರುವಂತವನಾದ, ಸುಕಸಂತೋಸದಲ್ಲಿ ಎಲ್ಲಾ ಉಳವಂತವರಾದ್ರು. ನಗದರಸು ಕಚೂರಿಗೆ ಹೋಗ್ತ ಬರ್ತಉಳ್ದ. ಶೀಕಾಗಿ ಮರಣ ಹೊಂದನಂತೆ ಆದ.
ನಗದಸುಮಗ ಚಲೋ ದಿವ್ಸ ಕೇಳವಂತವನಾದ. ಪರದಾನೀ ತಂದ್ಯವ್ರು ಲೆಕ್ಕ ಪತ್ರ ನೋಡ್ಕಂತಾ ಇದ್ರು. ನಾನು ಅಪ್ಪನಂತೆ ಮಾಡ್ಬೇಕಾತದೆ, ಯಜಮಾನ್ಕಿ ನೀವಯ್ಸಕ ನಾನು ತಾಜಕಚೂರಿಗೋಗಿ ಲೆಕ್ಕ ಪತ್ರ ನೋಡ್ಕಂತ ಇರ್ತೆ; ಬಟ್ಟ ಬಿಲಾಮಣರ ಕರದ ದೇವರ ಪೂಜಿಗೆ ತಂದಿರವಂತೆ ಮಾಡ್ಕಂತಾ ಇರಬೇಕು, ಹೇಳ ತಾಗ್ಸದ ರಾಜಕಚೂರಿಗೆ ಹೋಗ್‌ಬರೂದು.
ಒಂದಲ್ಲ ಒಂದ ದಿವಸ್ ಬಿರಾಮಣ ಹತ್ತಿರ ಹಿಂಡತಿ ಚಂದಾಗಿದ್ರೆ (ಹಿಂಡತಿ) ಅಕ್ಕೆ ತಮ್ಮ ಕೈಲಿ ರೊಕ್ಕವಾದ್ರೆ ದೋಸ್ತರು, ಗೆಣಿಯರು, ನಗದರಸು ಮಗ ಹಿಡಂಬಿಲೆ ಎಚ್ಚರಿಲ್ಲಡೆ ಕೆಟ್ಟ ಹೇಳ್ ಬರದಿಟ್ಟನೆ.
ನಗದರಸು ಮಗ ಬಂದ ಮಿಂದವ ದೇವರ ಪೂಜೀಗೆ ದೇವರ ಸಜ್ಜನಕೆ ಹೋಗವಾಗೆ ಪತ್ರ ತೆಗೆದು ನೋಡವಂತವನಾದ, ಇದೇನಾಶ್ಚರ್ಯ! ಹೇಳ್ದ ತಗದಿ ನೋಡವಂತವನಾದರೂ ಬಟ್ರುಗಳು ಬಂದ್ರು.
ಹೀಗೆ ಬರ್ಯೂ ಕಾರಣ್ಯೀನು? ಕಪಾಟಿನ ವೆಟ್ಟಿಗಿಲಿ ಹಾಕವಂತನಾದೆ. ರಾಜಾ ಆಲಚ್ನಿ ಮಾಡ್ದ್‌ಕಾರಣಯೇನು? (ಬಟ್ರು ಕೇಳ್‌ದ್ರು) ಉಪಾಯ ಮಾಡ್ತೆ ನಾನು, ಹೇಳ ಪ್ಯಾಟಿಲಿ ಕುಟ್ಟ ಸಾಮಾನಾಗ ಬೇಕು ಲವಂಗ, ಜಾಯಿಕಾಯಿ ಹೇಳಿ ಹೇಳವಂತವನಾದ. ಚಲೋ ಕುಟ್ಲ ಮಾಡಸದರೂ ಗೌಡಿರೆಲ್ಲ ಕುಟ್ಟಮಾಡ್‌ದ್ರು.
ಅಂಡಿಲಿ ತುಂಬಿದ್ದ ವರ್ಸಾಲಿ ಯೆಯ್ಡವರ್ಸಾಲಿ ಬೇಕಾದ ಸಾಮಾನ ತಂದ್ಕಂತ ಇರಬೇಕು; ಆಡಳಿತ ನೋಡು (ಪರದಾನಿಗೆ ಹೇಳ್ದ) ಮಾರನೆ ದಿವಸ ಪೊಟ್ಲಿ ಕಟ್ಕಂಡು ನಾಡಜೋಗಿರ್ ಯಾಸತಾಳ್ ಇವರದೆಲ್ಲ ಬಳಿ ನೋಡ್ಬೇಕೂ ಅಂತ ಬಿಡ್ ರಸ್ತಿಲ್ ಹೋದ.
ಮದಿಮಾಡ್ದ ಬಳಿಕ ನೆಂಟರ ಮನಿಗೆ ಹೋದನಲ್ಲ ಹಿಂಡ್ತಿದ್ದಲೆ ಹೋದ್ರ, ಅರಸೂ ಮನಿಲ್ ದಡ್ ಸೋಮರಾಜ್ಞೆ, ಅದೇ ದಿವಸ ನನ್ಗ್‌ಮುಟಿ ಬಿಕ್ಸ ಹಾಕ ಅಂದ ಅರಸಗೋಳು ಸಮರಾಜ್ಞೆ. ಪರಿಹಾಕ್ಲಿಕ್ಕೆ ಸಕ್ಯಿಲ್ಲ. ಮೂರ್ ಗಂಟೀಗ್ ಊಟ ಮಾಡು ಅಂದು ಕೊಡ್ರಿನಾಲಿ ಬದಿಗ್ ಹೋಗ್ ಕುಳ್ಳವಂತವನಾಗು ಅಂದ. ಹೋಗಕೂತ ಜನ ಬಂದು ಊಟ ಮಾಡ್ಕಂಡಿ ಮನಿಗೋದ್ರು.
ಐದ್‌ ಗೆಂಟಿಗ್ ಬಂತು ಆದ್ರೂ ಕೂಳಿಲ್ಲ. ಕಪ್ಪಾಯ್ತು ಮಾತಾಡ್ಸ್‌ವರಿಲ್ಲ ಕೂತ್ಕಂಡೇವಳು ಮೂರ್ ತಾಸ್ ರಾತ್ರಿವರೆಗೆ ಅಲ್ಲೆ ಕುತ್ಕಂಡೆವಳ, ಕೊದ್ರಿ ಸಾರ ಕೊದ್ರಿಸಾಲಿಲ್ಲ ಇದ್ದ. ಕ್ಷೇಮ ಮಾಡ್ತ ಅರಸ ಹುಡಗಿ ಹೇಳವಂತಳು ದಾತ್ರಿಯಾದ್ರಿಂದ ವೋಟ ಉಪಚಾರ ತಕಂಡಿ ಬಂತು ನಾಜೊಗಿ ಕೂತನೆ, ತನಗೆವಂದೆ ತುತ್ ಹಾಕ್ರವ್ವ ಅಂದ ವೋಟ ಉಪಚಾರ ಮುಗಿದು ಹನ್ನಂದ ಗಂಟೆ ದಾತ್ರಿಗೆ ಮನಿಕಂಡ್ರು.
ಹುಡಗಿ ದಿನಾ ಮನಗೂಕೆ ಕೊದ್ರಿಸಾಲಿಗೆ ಬರತಿತ್ತು. ಕವಳಗಿವಳ ಆಸರ ಬೇಕಾದ ತಕಬರತಿತ್ತು. ಆವಾಗ ಕವಳ ತರಲಿಲ್ಲ ಯಾಕ ತರಲಿಲ್ಲ? ಕೇಳ್ದ. ನೆಂಟ್ರು ಗಿಂಟ್ರು ವಾಗ್‌ಕ್ಸೇವ ಮಾಡೂಕಾಯ್ತು ಕವಳತರಲಿಲ್ಲ ಅಂತ. ಬಾರಕೋಲ ತೆಗ್ದು ಬಡ್ದ ತೊಡಿಮೇಲೆಲ್ಲಾ. ಸೊಮ್ಗೆ ಉಳೀತು. ಮನಗಿದರು ಹೇಳಾಯ್ದು. “ಎಲೇ ಹುಡಗಿ, ಆಗಿನ ಹುಡತಕೆ ಈಗಿನ ಜಡತಕೆ ನಿನ್‌ಉದರದೊಳಗೆ ಹೇಗೆ ಕಾಣ್ತದೆ ಕೇಳ್ದ.”
“ಸ್ವಾಮೀ ಆ ಲೋಕ ಈ ಲೋಕ ಹದ್ನಾಲ್ಕ್‌ಲೋಕನ ನನ್ ಉದ್ರದೊಳಗೆ ಕಾಣ್ತದೆ” ಹೇಳ್ತು.
ಕುದ್ರಿ ಸಾಲಿಲಿದೆ ಹೋಗಪ್ಪ ಯೇನಂಪ್ಪಾ? “ಸ್ವಾಮಿ, ಮೊನ್ನಾಗ್ನ ಸುಮಾರ್ ಗಾಳ್ಯಗ ನಂದೊಂದೆ ಕಂಬ್ಳಿ, ಚಾಪಿ ಹಾಕಹೋಗೈದೆ. ಅದೊಂದೆ ಕಾಣ್ತದೋ, ನಿಮ್ ಉದ್ರದೊಳಗೆ” ಅಂದ ಕೇಳ್ದ. ಆವಾಗೆ ಹುಡಗಿ ಮೈಕೈ ಮಂಡಿ ಹರಿಕಂತು, ಅಪ್ಪನಿದ್ದಲೆ ದೂರಕಂತ ಹೋಯ್ತು.
“ಜೋಗಿ ಬಂದು ಮೈಮೇನ್ ಬಿದ್ದ”. ಅರಸ ಪುಲ್ಲಿಸನರ ಜನ್ರ ಕಾವಾಕಿದ್ರು. ಕೆಂಚನಾಯ್ಕ, ಹನುಮನಾಯ್ಕ, ಬರಮನಾಯ್ಕ ಹಾಲಿ ಹಾಜಿರಾಗಿ ಅಂದ್ರು. ಏನು ಸ್ವಾಮಿ? ಕೇಳ್ಕಂತ ಬರವಂತವ ರಾದ್ರು. “ಕುದ್ರಿನಾಲೀಲೆ ಬಡಜೋಗಿ ಬಂದನೆ, ಯಚಾರಿಲ್ದೆಪಚಾರಿಲ್ದೆ ಕೋಣಿಲ್‌ದಬ್ಬಿ” ಅಂದ.
ಅವರ ಬಂದ್ರು. ಜೋಗವ್ನ ಕೋಣಿಲ್ ದಬ್ ಬಿಟ್ರು, ಬೆಳಗಾಯ್ತು. ಇವ ಹೋಗಬೇಕಾರೆ ಅನ್ನ ಬುತ್ತಿ ಹೊನ್ನ ಬುತ್ತಿ ಹೋಗವಾಗೆ ಕಟ್ಕಂಡೇ ಹೋಗಿ ಬೆಳಗಾದ ಕೂಡ್ಲೆ ನೀರಿಲ್ದಲ್ಲಿ ತಲಿ ಹೊಡೀಬೇಕು ಹೇಳ್ ಹುಕುಂ ಬಿಟ್ಟ ಅರಸು.
ಅಟ್ಟೂ ಜನ ಗೋರಣ ಅಡವಿಗೆ ತಕಂಡ ಹೋಗವಂತರಾದ್ರ. “ನೀವು ಗೋರಣ ಅಡವಿಗೆ ಕರಕಬಂದಿರಿ, ಅನ್ನಬುತ್ತಿ ನಾ ಉಣ್ತಿ. ನೀವು ಹೊನ್ನಬುತ್ತಿ ಹಚ್ಕಂಡ್ ನೆಡಿರಿ” ಅಂದ.
ಅವರು ಏನ ಹೇಳಂದ್ರು “ಅನ್ನ ಕೊಟ್ಟನೂ ಸಮ, ಹೊನ್ನ ಕೊಟ್ಟನೂ ಸಮ” ಹೇಳ್ ದೇಸಾವರಿ ಹೋಗಿ ಹೇಳ ಹೊನ್ನ ಹಚ್ಕಂಡ್ರು, ತಲಿ ಕಡಿಲಿಲ್ಲ.
“ನೀವು ನಾ ಬಂದ ಊರಾಗ ಕೇಳ್ದಾಗ ಒಂದು ಯೇಳಿದಾಗ್ ಬಂದಾಗೆ ದಾರಿ ತಪ್ಪಿ ಬರೂರೆ?” ಕೇಳ್ದ. “ಬತ್ರು” ಹೇಳ್‌ರು, ಹೆಸ್ರ ತಕಂಡಿಟ್ಕಂಡ. ಹಿಂಡ್ರಿಗುಣ ನೋಡ್ದ ಹಾಗಾಯ್ತು.
 
ಹೇಳಿದವರು:
ಶ್ರೀ ಜಟ್ಟ ನಾಗಪ್ಪ ಪಟಗಾರ, ನೆರಿಬೋಳೆ ಹೆಗಡೆ ಊರು ತಾಲೂಕು, ಕುಮಟಾ-೭೦,
೧೩-೦೩-೭೦.
ಅ. ವಾಸ್ತವಿಕ ಕಥೆಗಳು :೩. ತಪ್ಪಿಸಲಾಗದ ಗಂಟು
ವಂದು ಮುದ್ ಬಿರಾಮಣ್ರ ದರ್ಬಿಯೆಲ್ಲಾ ಗಂಟ್ ಹಾಕಿ ಒಂದ ಕೆರಿಲ್ ಹೊತಾಕ್ಕಿದ್ರಂತೆ. ವಂದ್ ಮಾಣಿ, ತಾಯಿ ತಂದೆ ಯಾರೂ ಯಿಲದಿದ್ ಮಾಣಿ. ರಸ್ತಿಲ್ ಹೋಗತಿದ್ದ. ಅಜ್ಜಾ ನೀನು ಗನಾ ದರ್ಭೆ ತಿಪರಸ್ತಕ್ ಬತ್ತಿತ್ತು. ನೀನು ಯಂತಕೆ ಕೆರಿಲ್ ಹಾಕ್ತೆ? ಗಂಟ ಹಾಕ್ತೆ? ಕೇಳ್ದ. ನಾನು ಯಾವ ಗಂಡ್ಗೆ ಯಾವ ಹೆಣ್ಣು ಅಂದ್ ಗಂಟ್ ಹಾಕ್ತೆ ಅಂದ. “ಹಾಗಾದ್ರೆ ನನ್ಗ ಯಾರ ಮನಿ ಹೆಣ್ಣು?” ಅಂದ್ ಕೇಳ್ದ ಅವ. ಕಾಶಿ ಪಟ್ಟಣದಾಗೆ ವಂದ್ ಚಮಗಾರ ಮನ್ಯದೆ. ಅಲ್ ಚಮಗಾರ ಹುಡ್ಗ್ಯೆದೆ. ಆ ಹುಡ್ಗಿ ನಿನ್ಗೆ ಅಂದ ಬಟ್ಟ. ಚಮಗಾರ ಮನಿ ಹುಡ್ಗಿ ನನ್ಗೆ ಗಂಟಾಕಾನೆ. ಆವಾಗ ನಾನ್ ಹೇಗೆ ತಪ್ಸ್‌ಕ ಬೇಕಾಯ್ತು ಹೇಳ್ ಆಲಚ್ನೆಮಾಡ್ದ. ಆವಾಗೆ ಹೀಗೆ ಒಂದ್ ರಸ್ತಿ ಹಿಡ್ದ್ ಹೋದ ಅವ. ಹೋಗಬೇಕಾರೆ ಅಲ್ ವಂದೆ ಅಸ್ವಂತ್ ಕಟ್ಟಿ ಸಿಕ್ತು ಅವಂಗೆ. ಕಟ್ಟೀಮೇನೆ ಯೆಯ್ಡಜನ ಕಳ್ಳರು ಗಂಟ ಕದ್ಕ ಬಂಡ್ಕಂಡ್ ಪಾಲ್ ಮಾಡ್ಕುತಿದ್ರು. ಆವಾಗೆ ಈ ಮಾಣಿ ಕಂಡ್ಕಂಡಿ ಅವ್ರು ವೋಡುಕ್ ಮಾಡ್ರು. ಕೆಳಗೆ ನೀವ್ ವೋಡಬೇಡಿ, ನನ್ನದೊಂದು ಕೆಲ್ಸ ನಿಮ್ಮಿಂದ ಸಾದ್ಯಾಗಬೇಕು. ನಾಯೇನು ಮಾಡುವುದಿಲ್ಲ ನಿಮ್ಗೆ ಅಂದ. (ಯೇನ್ ಮಾಡಬೇಕು) ಕೇಳ್ತಾ. ಕಾಶಿ ಪಟ್ನಕ್ಕೋಗಿ ಚಮಗಾರ ಮನಿಲ್ ವಂದ್ ಹುಡ್ಗ್ಯದೆ. ಆ ಹುಡ್ಗಿ ಯತ್ಕಂಡ್ ಬರಬೇಕು ಹೇಳ್ದ. ಅವರಲ್ಲಿ ಒಬ್ಬವ್ ಅಲ್ ಉಳ್ದ. ಒಬ್ಬವ್ ಹೋಗಿ ಹುಡ್ಗಿ ಯೆತ್ಕಂಡ್ ಬಂದ ಚಮಗಾರ ಮನಿಗೋಗಿ.
ಅವರು ಕದ್ಕ ಬಂದ್ ದುರ್ಮಿ ತಕಂಡ್ ಮನಿಗೆ ಹೋದ್ರ. ಈ ಹುಡ್ಗಿ ಇವ್ನದಲ್ ಇಟ್ಕೆ ಹೋದ್ರ. ಆವಾಗೆ ಇವ್ ವಂದೆ ಪೆಟ್ಗಿ ಮಾಡ್ಸದ. ಪೆಟ್ಗಿಲ್ ಶಿಸು ಹಾಕಿ ಸಮ್ದ್ರುದಲ್ ಬಳ್ದ್ ಬಿಟ್ ಬಿಟ್ಟ. ಯಾವುದಾದರೂ ಒಂದ್ ಸ್ಟೇಶನಕೆ ಹೋಗ್ಲಿ ಹೇಳಿ. ಅದು ಒಂದ್ ಅಂಬಿಗ ಬಲಿಬೀಸ್ವಾಗೆ ಬಲಿವಳ್ಗಿ ಸಿಕ್ತು. ಆ ಪೆಟ್ಗಿ ಹೊತ್ಕಂಡಿ ಮನಿಗೆ ತಕಂಡೆ ಬಂದ ಅವ. ಅವ್ನ ಹಿಂಡ್ತಿ ಅದ್ರ ಕೀಲಿ ತೆಗ್ದ ನೋಡ್ತು. ಹೆಣ್ ಶಿಸು ಅದೆ. ಇದು ನಮ್ಗೆ ಯೆಂತಕೆ? ರಾಜ್ರಮನಿರ್ ಹುಡ್ಗರ ಇಲ್ದೆ ಗೋಳಾಡ್ತ ಅವ್ರೆ. ಅವ್ರಗೆ ಅದ್ರೂ ಕೊಟ್ಟಿಕ್. ನಮ್ಗೆ ಯೇನಾರ ಸಂಸಾರಕೆ ಕೊಡ್ತಿರು ಅಂತು. ಆವಾಗ ಅಂಬಿಗರವ ಪೆಟ್ಗಿ ಹೊತ್ಕಂಡು ರಾಜರ ಮನಿಗೆ ಹೋದ. ಅವರಿಗೆ ಪೆಟ್ಗಿ ಕೊಟ್ಟ. ಅವ್ರ ವಂದ್ ನೂರು ರೂಪಾಯ್ ಕೊಟ್ರು. ತೆಕಂಡ್ ಬಂದ.
ಅವ್ರು ಪೆಟ್ಗಿ ಒಳಗನ ಶಿಸು ತೆಗದಿ ಬಾಳ ಪಿರ್ತಿಂದ ಸಾಕ್ಕಂಡ್ರು. ಸಾಕಿ ಸಾಕಿ ಅದು ಬಗಿಲಿ ಪರಾಯಕ್ ಬಂತು. ಹುಡ್ಗಿ ಇಲ್ಲಿ ಕೇಳ್ದ ಮಾಣಿ ಅವ್ರ ಮನೀಗ ಹೋದ. ಗಂಡನ ಕಲ್ ಹೇಳ್ತು. “ನಮ್ಮನಿ ದೇವ್ರ ಪೂಜಿ ಮಾಡೂಕೂ ಯಾರೂ ಇಲ್ಲಾಗಿತ್ತು. ನಿಮಗೂ ಪರಾಯ ಬಂತು. ನಾವು ಈ ಹುಡ್ಗನ್ನ ಇಟ್ಕಬನಿ” ಅಂತು. ಹುಡ್ಗನ ಇಟ್ಕಂಡ್ರು. ಆ ಹುಡಗಿ, ಮಾಣಿ ಯೆಯ್ಡೂ ಜನ್ರೂ ನಗ್ನಕ್ಕೆ ಬಂದ್ರು. ಗಂಡ ಅವಗೆ ರಾಜನ ಹಾರಿಗೆ ಕರಸತು. ಒಂದ್ ದಿವಸ ಅವ ಊಟಕ್ ಬಂದಾಗ ರಾಜ್ನ ಹೆಂಡ್ತಿ ಹೇಳ್ತು. “ಹುಡ್ಗಿ ಹುಡ್ಗ ಇಬ್ರೂ ನಗ್ಲಕ್ ಬಂದ್ರು. ಅದ್ ಯೆಟ್ ದಿವ್ಸ ಅವ್ರ ಹೀಗೆ ಇಟ್ಕಂತ್ರು” ಕೇಳ್ತು. ಆವಾಗೆ ಅರಸು ಹೇಳ್ತ “ನಾವ್ ಬೇರೆಗೂಟ್ ಯಲ್ಲಿ ನೆಂಟಸ್ತನಕೆ ಹೋಗೂದು. ಆ ಮಾಣಿಗೆ ಕೂಸ್ನ ಕೊಟ್ರಾಯ್ತು” ಅಂದ. ಆ ಮಾಣಿಗೆ ಅದೇ ಕೂಸ್ ಕೋಟ್ ನಗ್ನ ಮಾಡ್ರು. ನಗ್ನಾಗಿ ಅದ ಒಂಬತ್ ತಿಂಗಳ ಗರ್ಬಿಣ್ಯಾಯ್ತ ಆ ಹುಡ್ಗಿ. ಆವಗ ಆ ಮಾಣಿ ದೃವ್ರ ಪೋಜಿಗಗ ಕುಂತಿದ್ದ. ಕೂತನ್ ಹೀಂಗ್ ಮೇನ್ ನೋಡ್ದ. ಆ ಪೆಟಗಿ ಕಂಡ ಮೇನಿಟ್ಟಿದ್ದ. ಅವ ‘ನಾನು ವಂದ್ ಹುಡ್ಗಿ ಹಾಕ್ ಬಳಬಿಟ್ ಪೆಟ್ಗಿ ಹೇಗೆ ಉಳಿತು?’ ಅವ ಅರಸನ ಹಿಂಡ್ತಿ ಕೇಳ್ದ. ಅದು ಒಂದ್ ಅಂಬಿಗ ನೀರೊಳಗೆ ಬಂದೀಪಬೇಕಾರೆ ಈ ಪೆಟ್ಗಿ ಸಿಕ್ಕಿತಂತೆ. ಅವ ನಮಗೆ ತಂದ್ ಕೊಟ್ಟಿದ್ದ. ಅದ್ರೊಳ್ಗೆ ಒಂದ್ ಶಿಸವಿತತ್ತು. ಅದೇ ಶಿಸುವಿನೇಯ ನಾವ್ ಸಾಯ್‌ಕಂಡ್ ನಿನಗೆ ನಗ್ನ ಮಾಡ್ದು ಅಂತು. ಆವಗ್ ಅವ ಆಲಚ್ನಿ ಹಾಕ್ದ. ನಾನೇ ಆಗಿತ್ತು ಶಿಸು ಪೆಟ್ಗಿಲ್ ಹಾಕ್ ಬಿಟ್ಟಿದು.
ಎಲ್ಲಾರೂ ನಿದ್ರೆ ಬೀಳಿತೇಯ ಯೆಲ್ಲಾ ಸಾಮಾನ್ ಕಟ್ಕಂಡಿ ಹೊಂಟ್ ಹೋದ. ಅವ್ನ ಹಿಂಡ್ತಿ ಯೆಚ್‌ರಾಗೇ ಇತ್ತು. ಸಂಜೆ ವಸ್ತ್ರ ಬಟ್ಟೆ ಕಟ್ಕಂಡ್ ರಾತ್ರಿಗೆ ಹೋದ ಹೇಳ್ಕಂಡಿ ಅದು ಅವ್ನ ಬೆನ್ಗೇ ನೆಡಿತು. ಸೊಮ್ಗೆ ಆವಾಗ್ ಅದ್ ಹೋಗ್ ಹೋಗ್ ಹೋಗಿ ಅಲ್‌ವಂದ್ ಅಸ್ವಂತ್ ಕಟ್ಟಿದ್ದಿತ್ತು.
ಕೆರಿಬುಡದಾಗೆ ಕೆರಿಲ್ ಮೊಕತೊಳ್ಕಂಡಿ ಕಟ್ಟಿ ಮೇನ್ ಕುಂತಕಂಡ. ಅದು ಅವ್ನ ಬೆನ್ಗೆ ಹೋದೋಳ್ ಕಟ್ಟಿ ಕೆಳಗೆ ಕುಂತ್ಕಂಡದೆ. ಅಲ್ಲೇ ಜನ್ಯಾಗ್ ಹೋಯ್ತು. ಗಂಡ್ನದಲ್ ಮುಟ್ಲೂ ಯೆಲ್ಲ. ಇನ ಮನಗಿ ಬಿಟ್ಟ. ಕಟ್ಟಿ ಮೇನ್ ಉಳ್ವಾಟ್ ಅನ್ನಿತ್ತು. ಯಾವ್ದೂ ಕಟ್ಟಿಲ್ಲಾಗಿತ್ತು. ಬೇಕಾದಿತ್ತು ಅಡ್ಡವಳ್ಗೆ ಬಂದಿ, ಜನ್ಯಾಯ್ತು ಅಂದಿ ದೇವ್ರ ಸ್ಮೊರಣಿ ಮೇನ್ ವಳ್ಕಬಿಡ್ತು ಶಿವಾ ಶಿವಾ ಅಂದಿ.
ಇವಗೆ ನೆದ್ರೆ ಬಂದಿತ್ತು. ಯೆಚರಾಗ್ ಹೋಯ್ತು. ಅದ್ ಅಟ್ ಹೇಳ್ವಾಗೆ ಅವಾಗವ ಶಟ್ನಿಯೆದ್ದಿ ಬಂದ್ ನೋಡ್ಗ. ನೋಡಾವರಿಗೆ ಅವ್ನ ಹೆಂಡ್ತಿ ಇದು. ಆಗ ಬವ್ಕೆ ಹಣಕದ. ಅವ ಹಾಕ್ದ ಗಂಟು ತಪ್ದೆ ಹೋಯ್ತು ತನ್ಗೆ ಯೇ ಮಾಡುದು?
ಅದೂ ಈಗೂ ತಪ್ಪೊದೆಲ್ಲ ಅಂದಿ ಹೆಂಡ್ತಿ ಕರ್ಕಂಡ್ ಪರತ್ ಮನೀಗ್ ಬಂದ. ಮನಿಗೆ ಬಂದ, ರಾಜ, ರಾಜ್ನ ಹೆಂಟ್ರಿ, ಕೇಳ್ತು ಅವ್ನ ಹೆತ್ರೆ, ನೀವ ಯಲ್ಲೆ ಹೋಗಿರಪ್ಪಾ ಅಂದಿ. ಅವಾಗೆ ತಾನೂ ನಗ್ನಾದ ನಂತೆ ಒಂದ್ ದಿವ್ಸದ ಮಾತಿಗೆ ಕಾಶಿಯಾತ್ರೆ ಮಾಡ್ಕ ಬತ್ತೆ ಅಂದ್ ಹೇಳ್ಕಂಡಿದೆ. ಯೆಗ ಮಾಡ್ಕಂಬಂತೆ ಹೇಳ್ದ. ಆಯ್ತೂ ಕತಿ.
 
ಹೇಳಿದವರು:
ಪ. ಕನ್ನೆ ಗೋವಿಂದ ಪಟಗಾರ,
ಮಾಸೂರು,
೧೩-೫-೭೧
ಅ. ವಾಸ್ತವಿಕ ಕಥೆಗಳು:೪. ಕೂಮನ ಪೂಜೆ
ವಂದರಸು. ಮೂರ್ ಜನ ಹುಡ್ಗರಾಗಿತ್ತು. ಮೂರೂ ಜನರನೂ ಕುಳ್ಸಕಂಡಿ “ನಾನು ಬಹಳ ಮುಪ್ಗೆ ಬಂದನೆ. ಒಂದ್ ಕೂಮನ ಪೂಜಿ ಮಾಡಿ ಸಂದ್ರದೊಳ್ಗ್ ಬಿಡ್ತೆ ತಾನು. ಒಂದ ಕೂಮನ. ತಂದ ಕೊಡಿ” ಅಂದ. ಯೇನಡ್ಡೆಲ್ಲಪ್ಪಾ ಅಂಡ್ಕಂಡಿ, ಸಮ್ದರದಲ್ಲಿ ನೆಡ್ದೆ ಬಿಟ್ರು. ಮಹಾ ದೊಡ್ಡ ಕೋಮ ಮೇನ್ ಹತ್ತಿ ಮೊಟ್ಟಿ ಹಾಕೂಕೆ ಬಂದಿತ್ತು. ಅದ್ರ ಮಡ್ದ ಕೆಡ್ಗೆ  ಬಿಟ್ರು. ಅಣ್ಣಾನೀ ಹೊರು ಅಂದ. ‘ನಾ ಹೊರ್ವಾಂಗೆಲ್ಲ ನಾ ಅನ್ನ ಸುಕ’ ಅಂದ. ನೆಡ್ಗನ ಅಣ್ನ ಕೈಲಿ ‘ನೀ ಹೊರು’ ಅಂದರೆ ‘ ನಾ ತಿರಿಸು ಕವಿ ನಾ ಹೊರ್ವಾಂಗೆಲ್ಲ’ ಅಂದ. ಇವ್ರ್ಯೇನ ಬಡ್ದಾಡಿ ಊರನ್ ಜನ ‘ಅಬಾ ಇವ್ರೆ ಏನ್ ಬಡ್ದಾಡಿರೂ’. ಆಗ ನಾಕೆಂಟ್ ಜನ್ರ ಬಂದು ಊರ ಬದಿ ಯೇಕೆ ಬಡಿದಾಡ್ರೀತಿ? ಕೇಳ್ತು. ನನ್ನಪ್ಪ ಕೂಮ್ನ ಪೋಜಿ ಇರ್ರು ಅಂದ ಹೇಡ್ತೆ. ಕೋಮನ ಪುರ್ಡ ಹಾಕ್ರು? ಹೀಗೆ ಹೇಳ್ತು.
ಊರಣ್ ಜನ್ರು ತಕಹೋದ್ರು ಇವರು. ಅನ್ನ ಮಾಡಿ ಮೂರ್ ನಾಕ್ ಸಾರೆ ತೊಳದಿ ಸಣ್ಣಕ್ಕಿ ಅನ್ನ ಮಾಡ್ರು. ಅನ್ನ ಮಾಡ್ ಅಪ್ನಿಗೆ, ಹೆರಿ ಅಣ್ನಗೆ ಬಡ್ಸರು. ಹೆರಿ ಅಣ್ಣಾ ‘ಹು ಹು ಹು ಹು ಹೆಣದ ಪರಿಮಣ’ ಆ ತುತ್ತ ತೆಗ್ದೆ ಇಟ್ ಬಿಟ್ಟ.
ನೆಡ್ಗೆನ ಅಣ್ಣನ ಯೋಳ್ ಹಾಸ್ನ ತಡಿ ಮಾಡಿ ತಡಿವಳ್ಗ್ ಹಮ್ಸ ಬಿಟ್ರು. “ಅಯ್ಯಯ್ಯೋ ಅಯ್ಯಯ್ಯೋ ನನ್ ಯೆಲ್ಗೆ ಮುರ್ದೆ ಹೋಯ್ತು ಅಂದ ಅನ್ಸು ಕಾರಣ್ಯೇನು? ತಡಿವಳಗೆ ಒಂದ್  ಮಂಡಿ ಕಸ ಶಿಕ್ತು. ‘ಇದ್ದದ್ದು ಇದು’ ಹೇಳದ್ರು ತಂದು.
ಕಿರಿ ಹುಡ್ಗನಿಗೆ ಒಂದ್ ಮೈನೆರ್ದೆ ಹುಡ್ಗಿ ಕೋಣಿಲ್ ಇಟ್ಟ ಹುಡ್ಗಿ ಅವನ್ನೊವ ಕದ ಹೆಟ್ ಬಿಟ್ಟ. ಅವ ಹೇಳತಾನೆ ‘ಇದ್ಯೆಲ್ಲಪ್ಪ ಕುರಬರ್ಗೆ ಹುಟ್ಟಿದ್ದು ಇದು. ಹು ಹು ಹು ಹು ಹು  ಕುರಿವಾಸನಿಲ್ ನಿಲ್ಲು ಕಾಗುದಿಲ್ಲ ತನ್ ಕೈಲಿ’ ಅನ್ತಾನೆ. ಅದ್ರ ತಾಯಿ ತಂದಿ ಕರಿಸಿ ಇದ್ಕ್ ಕುರಿಹಾಲ್ ಹೊಯ್ದಿರೋ ಹೇಗೆ? ಹೌದು, ತಾಗ್ ಹಾಲಿಲ್ಲಾಗಿತ್ತು. ಇದ್ಕೆ ಕುರಿಹಾಲ್ ತಂದಿ ಹೊಯ್ದ್ ಹೌದು ಅವರಂದ್ರ. ‘ಇವ, ಅವರ ಕಿಂತ ಅವ, ವಬ್ರಕಿಂತ ಒಬ್ರು ಬುದ್‌ವಂತ್ರು’ ಅಂದ್ರ.
ಸಮುದ್ರದ ತಡಿಗೆ ಕರಕ ಬಂದಿ ‘ನೀವು ಮೂರು ಜನರೂ ಕೂಮಗೆ ತಲಿ ಹಾಕ್ಕಂಡು ತರಬೇಕು’ ಅಂದ್ರ. ಮೂರೂ ಜನ್ರೂ ತಲಿ ಹಾಯ್ಕಂಡೆ ತಂದಿ ತಂದಿ ಹತ್ರ ತಂದೆ ಇಟ್ರು. ತಂದೆ ಸೋಮರಾಜ್ಞೆ ಮಾಡ್ದ. ಊರೋರೆಲ್ಲ ಕರದಿ ಕೂಮನ ಪೂಜಿ ಮಾಡ್ದ.
ಮೂರೂ ಜನರ ಕೈಲಿ ಹೊರ್ಸೆಕಂಡಿ ಸಮುದ್ರಕೆ ತಕಂಡ್ ಬಂದ ಸಂದ್ರದಲ್ ಬಿಟ್ಟಿಕೊಂಡಿ ಮನಿಲ್ ಸುಕದಲ್ ಉಳದ್ರು.
ಹೇಳಿದವರು:
ಜಟ್ಟಿ ದೇವರ್ಸು ಪಟಗಾರ,
ಮದ್ಗುಣಿ, ೬೬ ವರ್ಷ, ಶ್ರೀ ರಾಮಮಾಸ್ತರ ವರ್ಲಿಂಗಭಟ್ಟರ ಮನೆಯಲ್ಲಿ ಉಳಿದು ಬರೆದುಕೊಂಡಿದ್ದು,
ದಿನಾಂಕ:೧೮-೦೪-೭೩
ಅ. ವಾಸ್ತವಿಕ ಕಥೆಗಳು:೫. ಮೂರುಕೊಡ ನೀರನ್ನು ತಂದವಳು
ಒಂದೆಲ್ಲಾ ಒಂದೂರಾಗ ರಾಜಿದ್ನಂತೆ. ಆ ರಾಜಗೆ ಹುಡಗರಿಲ್ಲಾಗಿತ್ತಂತೆ. ಅವರ ಮನಿಗೆ ವಂದ ಆಳ ಬರತಿದ್ದ. ಅವನ ಕೈಲಿ “ಕಾಂತುಳಶಿ ತೆನಿಯ ತಂದ ಕೊಡು ತನ್ನ ಹೆಂಡ್ತಿಗೆ ಹೇಳ್ದನಂತೆ ರಾಜ. ಅವನ ಹುಡುಗಿ ಮೂರು ಕೊಡಪಾನ ತಕಂಡಿ ಹೊಳಿ ನೀರ್ಗೆ ಹೋಗಿತ್ತಂತೆ. ನೀರೆ ತಕಬತ್ತೇ ಇದ್ದಾಗ ಆ ರಾಜಾ ನೋಡ್ದಂರಂತೆ ಅದ್ರ. ನೋಡ್ಕಂಡಿ ಈ ಆಳ ಕೈಲಿ ಹೇಳ್ತರಂತೆ ರಾಜರು. “ಮೂರ ಕೊಡಪಾನ ತಕಂಬತ್ತದಲಾ ಆ ಹುಡ್ಗಿ ತನ್ಗೆ ಬೇಕು. ಎಲ್ಲಿ ಮನಿ ಹೇಳಿ ಹುಡಿಕಂಬಾ, ಪತ್ತಿ. ಮಾಡ್ಕಂಬಾ” ಹೇಳೆತ್ರು.
ಹಾಂಗೇ ಆಳು ಮನಿಗೆ ಬಂದ್ಕಂಡ ಮನಿಕಂಬಿಡ್ತ. “ಯೆಲ್ಲಿ ಪತ್ತಿಮಾಡುದು?” ಹೇಳಿ ಅವಗೆ ತೆಳುದೆಲ್ಲ. ಯೆಲ್ ನೋಡ್ಬೇಕು ಹೇಳಿ. “ಹುಡಿಕ ಬರದೆ ಹೋದ್ರೆ ತಲಿಹೊಡಿಸ್ತೆ” ಹೇಳ್ದರಂತೆ.
ಆಳ್ನ ಹುಡ್ಗಿ ಅದು. ರಾಜಗೂ ಗುತ್ತಿರೂದಿಲ್ಲ. ಅವನಿಗೂ ತನ ಮಗಳು ಹೇಳಿ ಗುತ್ತಿರೂದಿಲ್ಲ.
“ಯೆಂತಕ ಮನಿಕಂಡಿದ್ದೆ” ಕೇಳ್ತು ಹುಡ್ಗಿ. ಅಪ್ಪ “ನನ್‌ಕೈಲ್‌ಹೀಗೆ ಹೇಳರೆ ಅರ್ಸು. ಯೆಲ್ಲಿಂದ ಹುಡಿಕಬರ್ಲಿ ನಾನು ಹೇಳಿ ಮನಿಕಂಡಿದ್ದೆ” ಹೇಳ್ದ. ಕಡಿಗದ ಹೇಳ್ತದೆ, ತಾನೇ ಆಗಿತು ನೀರ್ ತಂದವ “ನಂಗ್ ಹುಡ್ಕ ಸಾಕಾಯ್ತು. ಯೆಲ್ಲೂ ಸಿಕ್‌ಲೆಲ್ಲಾ”, ಹೇಳ್ದ ಅರಸರ ಮನೆಗೋಗಿ. ಕಡಿಗೆ, “ಮೂರ್ ಕೊಡಪಾನಾ ತಂದ್ ಹುಡ್ಗೀನೂ ಪತ್ತೆ ಮಾಡ್ಲೆಲ್ಲ. ಕಾಮತುಳಸಿ ತೆನಿ ತಕಂಡಬಾ. ರಾಜ್ನ ಮನಿಲ್ ಆದ್ಯಂತೆ ಅದು. ಹೆಸ್ರ ಯೇನು, ಯಾವ ರಾಜ್ಯ ಹೇಳಿ ನಂಗೆ ಹೇಳ್ಲೆಲ್ಲ”. ಕಡಿಗಿವ ಮತ್ತೂ ತಲೆ ಬಿಶ್ಯಾಗಿ ಮನಿದಲ್ ಬತ್ತಾ ಅಳು ಬಂತವ್ನೆ ಮಗಳ ಹತ್ರೆ ಹೇಳ್ತಾ. “ಕಾಮತುಳಸಿ ಇಲ್ ತೆಲ್ ಹೋಗಬೇಕು?” ಕೇಳ್ದ ಮಗಳ ಹತ್ರ. ಹಡಿಗ ಮಗಳ ಹೇಳ್ತದೆ. “ನೀ ಹೆದ್ರೂದ್ ಬೇಡಾ, ತಾ ಹೋಗ್ ತೆಕಬತ್ತೆ. ಕುದ್ರಗಿದ್ರಿಯೆಲ್ಲಾ ತಯಾರ್ ಮಾಡು” ಹೇಳ್ತದೆ ಅವ್ನ ಹತ್ರ. ಕಡಿಗೆ ಹೋತದೆ ಗಂಡ್‌ಡ್ರೆಸ್ ಹಾಕಂಡಿ ವಂದ್‌ಗಿಳಿ ತಕಂಡ್ ಹೋತದೆ. ಸಾಕಂಡದು ಸಂತಿಗೆ ಉಳಿತದೆ ಗಿಳಿ. ಅದ್ರ ಹೆಗ್ಲಮೇನೆ ಕೂತ್ಕಂಡದೆ.
ಕಾಮತುಳಸಿ ಇದ್ದ ರಾಜನೂ ಒಂದ್ ಗಿಳಿ ಸಾಕನೆ. ಕಡಿಗೆ ಅವ್ರಮನಿಗೆ ಹೋತಲ್ರಾ ಅದು ರಾಜ ಅದ್ರ ನೋಡ್ತಾ. ಮುಂದೆ ರಾಜ್ನ ಗಿಳಿ ಅವ್ನಕೈಲಿ ಹೇಳ್ತದೆ. “ಇದು ಹುಡ್ಗಿ ಹುಡ್ಗಲ್ಲಾ” ಅಂತದೆ, ಅದು. ಕಡಿಗೆ ಅವ ಗಿಳಿ ಮಾತ ಹೌದೋ ಅಲ್ವೋ ನೋಡುಕ ಮೀವ್ಕೆ ಕರ್ಕಹೋತ. ಬಿಶಿಯಾ ಅಂತದೆ, ನೀರು. ನೀರ ಹಂಡಿಗೆ ಬಾವಿ ನೀರ ತಂದ ಹೊಯ್ತು. ಹೋಯ್ದ ಕೂಡ್ಲೆ ಹಂಡೆ ನೀರ್ ವಲೆಲ್ ಬಿಳ್ತದೆ. ಬೂದಿ ಹಾರ್ತದೆ. ಅವ್ನ ಕಣ್ಣಿಗೆ ಬೂದ್ ಹಾರ್ತದೆ, ಕಡಿಗೆ ಅವ ನೆಡ್ದ್‌ಬಿಡ್ತನೆ. ಇದ್ ಬಡ, ಬಡ ಮಿಂದ್ಕಂಡಿ ವಸ್ತ್ರ ಹಾಕಂಡ ಬಂದ್ ಬಿಡ್ತದೆ. ಬಿಳಿ ಹೇಳ ಕೊಡ್ತದೆ. “ರಾತ್ರಿ ಊಟ, ಗಂಡಸು ಊಟ್ಕ ಕೂತ ಹಾಗೆ ಚಕ್ರ ಪುಡ್ಗಿ ಹಾಕ್ಕಂಡ ಕೂತ್ಕ” ಹೇಳ್ತದೆ. ಊಟ ಮಾಡಿತು. ಕಡಿಗೆ ರಾತ್ರಿಗೆ ಮಲ್ಗ್‌ತ್ರಲ್ಲಾ? ಊಟ ಮಾಡ್ಕಂಡ್ ಮಲಿಕಣಿತ್ರು ಸಂತಿಗೇಯ.
ಕಡಿಗೆ ಹಾಂಗೆಯ ರಾತ್ರಿಗೆ ನಿದ್ರಿ ಬತದ್ಯಲಾ ಅವನಿಗೆ ನಿದ್ರೆ ಬಂದ್ ಕೂಡ್ಲೆಯ ಕಾಮತುಳಸಿ ಕೆನಿಯಾ ಕದ್ಕಂಡ್ ವೋಡೆ ಬರ್ತದೆ.
ಅವಗೆ ಕದ್ದ ಹೋಯ್ತು ಹೇಳ್ತದೆ. ಕಡಿಗೆ “ತಂದಿ ಈ ರಾಜಗೆ ಕೊಡು” ಹೇಳಿ ಅವಗೆ ಕೊಡ್ತದೆ ಅದು. ಕಡಿಗೆ ರಾಜ ಆಳಿಗೆ ಚಲೊ ಬಹುಮಾನ ಕೊಡ್‌ತ್ರು. ಮದವೆಲ್ಲಾ ಗುದೆಲ್ಲ. ನಂಗೆ ಅದ್ರೆಲ್ಲಾ ಹೇಳಲೆಲ್ಲ.
ಹೇಳಿದವರು:
ಸಾ. ಪರಮೇಶ್ವರಿ ನಾಗಪ್ಪ ಪಟಗಾರ,
೨೭ ವರ್ಷ, ೫ನೇಯತ್ತೆ ಊರಕೇರಿ, ೧೨-೧೦-೯೯, ಶ್ರೀ ಎಂ.ಜಿ. ವೈದ್ಯರ ಮನೆಯಲ್ಲಿ ಬರೆದುಕೊಂಡದ್ದು
ಅ. ವಾಸ್ತವಿಕ ಕಥೆಗಳು:೬. ಮಾಲಕ್ಷ್ಮಿ ಭಾಗ್ಯ
ಒಂದು ಊರಿನಲ್ಲಿ ಒಂದು ಮನೆಯಲ್ಲಿ ಗಂಡ ಹೆಂಡತಿ, ಒಬ್ಬ ಮಗ ಮತ್ತು ಮೂರು ಜನ ಹೆಣ್ಣು ಮಕ್ಕಳಿದ್ದರು. ಹಿರಿ ಮಗಳನ್ನೂ ಎರಡನೆಯವಳನ್ನೂ ತಕ್ಕಮಟ್ಟಿಗೆ ಅನುಕೂಲವಿದ್ದ ಕಡೆ ನೋಡಿ ಮದುವೆ ಮಾಡಿಕೊಟ್ಟರು.
ಕಿರಿ ಮಗಳೊಬ್ಬಳನ್ನು ಮಾತ್ರ ಯಾವ ತರದಿಂದಲೂ ಕೊರತೆಯಿರದ ಬಹಳ ದೊಡ್ಡ ಶ್ರೀಮಂತ ಮಗನಿಗೆ ಮದುವೆ ಮಾಡಿಕೊಟ್ಟರು. ಅವಳ ಹೆಸರು ಮಾಲಕ್ಷ್ಮಿ ಯೆಂದಿತ್ತು.
ದೀಪಾವಳಿ ಹಬ್ಬ ಬಂತು. ಅಣ್ಣನು ಮೂವರೂ ಅಕ್ಕ ತಂಗಿಯರ ಮನೆಗಳಿಗೆ ಹೋಗಿ, ಹಬ್ಬಕ್ಕೆ ಕರೆದು ಬಂದನು. ಅಕ್ಕಂದಿರಿಬ್ಬರೂ ತಂಗಿಯ ಮನೆಗೆ ಹೋಗಿ, ತಂಗಿಯೊಡನೆ ಅಪ್ಪನ ಮನೆಗೆ ಹೋಗಲು ಹೊರಟರು. ಅಪ್ಪನ ಮನೆಗೆ ಬರುವಾಗಿ ತಂಗಿಯು ಬೇಕಾದ ಪಟ್ಟೆ ಸೀರೆಯುಟ್ಟು, ಮೈತುಂಬ ದಾಗೀನೆ ಹಾಕಿಕೊಂಡು ಹೊರಟಿದ್ದಳು.
ಅಕ್ಕಂದಿರಿಬ್ಬರೂ ತಂಗಿಯೊಡನೆ ಸಮುದ್ರಕ್ಕೆ ಹೋಗಿ ಮುಂದುಕೊಂಡು ಬರೋಣ ಅಂದರು. ಅವ್ವನು ನೀನು ಸಮುದ್ರ ಮೀಯಲು ಹೋಗಬೇಡ ಎಂದು ಕಿರಿ ಮಗಳ ಹತ್ತಿರ ಹೇಳಿದ್ದಳು. ಆದರೂ ಅಕ್ಕಂದಿರ ಸಂಗಡ ಅವನು ತನ್ನ ಚಿನ್ನವನ್ನೆಲ್ಲಾ ಹಾಕಿಕೊಂಡೇ ಹೊರಟಳು.
ಅಕ್ಕಂದಿರು ಸಮುದ್ರ ಮೀವಾಗ, ಚಿನ್ನ ಗಿನ್ನ ಎಲ್ಲವನ್ನೂ ತೆಗೆದು ದಂಡೆಯ ಮೇಲೆ ಇಡು ಅಂದರು. ಅವಳು ಎಲ್ಲ ಚಿನ್ನವನ್ನೂ, ಮೂಗುತಿಯನ್ನು ಸಹಾ ಅಕ್ಕಂದಿರ ಮಾತಿನಂತೆ ತೆಗೆದು ಇಟ್ಟು ಸಮುದ್ರದಲ್ಲಿ ಮೀಯಲು ಹೋದಳು. ಸಮುದ್ರದಲ್ಲಿ ಮೀವಾಗ ಅಕ್ಕಂದಿಬ್ಬರೂ ದೊಡ್ಡ ತೆರೆ ಬಂದ ಕಾಲದಲ್ಲಿ ನೂಕಿ ಬಿಟ್ಟರು. ದೊಡ್ಡ ತೆರೆ ಮುರಿದು ತಿರುಗಿ ಹೋಗುವಾಗ ಅವಳನ್ನು ಸೆಳೆದುಕೊಂಡು ಹೋಯಿತು. ಗುಡ್ಡದ ಅಂಚಿನ ಸಮುದ್ರ ಭಾಗ ಅದು. ಅಲ್ಲಿ ಒಂದು ಕಡೆ ಕೇದಿಗೆ ಮುಂಡಿಗೆಯ ಹಿಂಡಿತ್ತು. ತಂಗಿಯು ಆ ಹಿಂಡಿನ ನಡುವೆ ಹೋಗಿ ಮುಂಡಿಗೆ ಎಲೆಗಳ ನಡುವೆ ಸಿಕ್ಕು ನಿಂತಳು.
ಅಕ್ಕಂದಿರು ಅವಳ ಪಟ್ಟೆ ಸೀರೆ, ಚಿನ್ನ ಎಲ್ಲವನ್ನೂ ತೆಗೆದುಕೊಂಡು ಪಾಲು ಮಾಡಿಕೊಂಡರು. ಪಟ್ಟೆ ಸೀರೆಯನ್ನೂ ಹರಿದು ಎರಡು ಭಾಗ ಮಾಡಿದರು. ಅದನ್ನೂ ಚಿನ್ನವನ್ನೂ ಹೊಯಿಗೆ (ಉಸುಕು) ಯಲ್ಲಿ ಹೊಂಡ ಮಾಡಿ ಹುಗಿದು, ತಂಗಿ ಸಮುದ್ರದಲ್ಲಿ ಮುಳುಗಿ ಸತ್ತು ಹೋದಳೆಂದು ತಿಳಿದು, ಅಪ್ಪನ ಮನೆಗೆ ಹೋದರು. “ತಂಗಿಯಲ್ಲಿ”? ಎಂದು ಅಪ್ಪ ಅವ್ವ ಕೇಳಿದರು.
“ತಂಗಿಯು ಕೂಡ ಸಮುದ್ರದ ನೀರಿನಲ್ಲಿ ಮುಂದೆ ಹೋಗಿ ಮೀಯಬೇಡ ಅಂದರೂ ಕೇಳದೆ ಮುಂದೆ ಹೋದಳು. ದೊಡ್ಡ ತೆರೆ ಬಂದು ಅವಳು ಬಳಿದು ಹೋದಳು ಅಂತ ಅಕ್ಕಂದಿರು ಹೇಳಿದರು. ಅಪ್ಪ, ಅವ್ವ, ಅಣ್ಣ ಎಲ್ಲರೂ ತಂಗಿ ಬಂದಾಳೆಂದು ದಾರಿ ನೋಡಿದರು. ತಂಗಿ ಬರಲಿಲ್ಲ. ಅಣ್ಣನು ತಂಗಿಯ ಗಂಡನ ಮನೆಗೆ ಹೋಗಿ ತಂಗಿ ಕಾಣೆಯಾದ ಸುದ್ಧಿಯನ್ನು ತಿಳಿಸಿದನು. ಅವಳ ಅತ್ತೆ-ಮಾವ, ಗಂಡ, ಎಲ್ಲರೂ ಅವನ ಸಂಡ ಬಂದರು.
ಎಲ್ಲರೂ ಕೂಡಿ ಸಮುದ್ರ ತೀರಕ್ಕೆ ಹೋದರು. ಅವಳು ಮುಂಡಿಗೆಯ ಹಿಂಡಿನಲ್ಲಿ ಅವರು ಬಂದುದನ್ನು ನೋಡುತ್ತಿದ್ದಳು.
ಅಣ್ಣನು “ಹಾಸರೆಗಲ್ಲಿನ ಮೇಲೆ ಬೀಸುವ ಹುತ್ತ ಬೆಳೆದಿದೆ. ನನ್ನ ತಂಗಿ ಮಾಲಕ್ಷ್ಮಿಯನ್ನು ಯಾರಾದರೂ ಕಂಡಿರುವಿರಾ” ಎಂದು ಹೇಳಿದನು. ಅವಳು ಅಲ್ಲಿಂದಲ್ಲೇ “ಕಡಲ ಸಾಲಿನ ಅಣ್ಣಾ, ಬಿದಿರಿನ ಸಾಲಿನ ಅಣ್ಣಾ, ನಾನು ನಿಮ್ಮ ಮನೆಗೆ ಬರಲಾರೆ” ಅಂತ ಹೇಳಿದಳು. ಅಪ್ಪ ಅವ್ವ, ಅತ್ತಿಗೆ ಎಲ್ಲರೂ ಅವಳನ್ನು ಅದರಂತೆ ಕರೆದರು. ಅವಳು ಅವರಿಗೆಲ್ಲ ತನ್ನ ಸಂಬಂಧಿಕರನ್ನು ಕರೆವ ರೀತಿಯಲ್ಲಿ ಕರೆದು ಅದೇ ಉತ್ತರವನ್ನು ಹೇಳಿದು. ಅಕ್ಕಂದಿರೂ ಅವಳನ್ನು ಕರೆದರು. ಅವರೊಡನೆ ಮಾತ್ರ ‘ರಂಡೇ’ ಎಂಬ ಬಯ್ಗುಳ ಶಬ್ದ ಸೇರಿಸಿ, ‘ನಾನು ನಿಮ್ಮ ಮನೆಗೆ ಬರಲಾರೆ’ ಎಂದು ಉತ್ತರ ಕೊಟ್ಟಳು.
ಅವಳ ಗಂಡನೂ “ಹಾಸರಗಲ್ಲಿನ ಮೇಲೆ ಬೀಸುವ ಹುತ್ತ ಬೆಳೆದಿದೆ. ನಲ್ಲೆ ಮಾಲಕ್ಚ್ಮಿಯನ್ನು ಯಾರಾದರೂ ಕಂಡಿರಾ?” ಎಂದು ಕೇಳಿದನು. ಅವನಿಗೆ “ಕಡಲ ಸಾಲ ಪುರುಷಾ, ಬಿದಿರ ಸಾಲ ಪುರುಷಾ, ನಾನು ನಿಮ್ಮ ಮನೆಗೆ ಬರಲಾರೆ” ಎಂದು ಹೇಳಿದಳು. ಅವಳ ಗಂಡನು ಸಮುದ್ರದಲ್ಲಿಯೇ ಈಸಿ ಹೋದನು. ಮುಂಡಿಗೆ ಹಿಂಡಿನ ಸುತ್ತ ಹೋಳಿ ಅವಳನ್ನು ಕಂಡನು. ಅವಳನ್ನು ಹಿಡಿದು, ಹೆಗಲೇರಿಸಿಕೊಂಡು ಈಸುತ್ತ ಬಂದವನು “ಹಾಲ ಶರಧಿಯ ಕಂಡೆ, ನೀಲ ವರ್ಣವ ಕಂಡೆ, ನಾರಿಯು ಮಿಂದ ಮಡಿಯನೂ ಕಂಡೆ” ಎಂದು ಹೇಳಿತ್ತ, ಅವಳನ್ನು ತನ್ನ ಹೆಗಲಿನ ಮೇಲೆ ಕೂಡ್ರಿಸಿಕೊಂಡು ಈಸುತ್ತ ದಂಡೆಗೆ ಬಂದನು. ಅವಳು “ನಾನು ದೊಡ್ಡ ತೆರೆ ಬಂದು ಬಳಿದು ಹೋಗಲಿಲ್ಲ. ನನ್ನ ಅಕ್ಕಂದಿರು ನನ್ನನ್ನು ತೆರೆಯಲ್ಲಿ ನೂಕಿ ಹಾಕಿದರು. ನನ್ನ ಸೀರೆ, ಚಿನ್ನ ಎಲ್ಲವನ್ನೂ ಪಾಲು ಮಾಡಿಕೊಂಡರು. ಹೊಯಿಗೆಯ ಅಡಿಯಲ್ಲಿ ಅವನ್ನು ಹುದಿಗಿಟ್ಟು ಮನೆಗೆ ಹೋದರು” ಅಂದಳು.
“ಅವನು ನೀನು ಅದ್ಯಾವುದಕ್ಕೂ ಆಸೆ ಮಾಡಬೇಡ. ನಿನಗೆ ಮನೆಯಲ್ಲಿ ಬೇಕಾದಷ್ಟು ಪಟ್ಟೆ ಸೀರೆ, ಚಿನ್ನ ಉಂಟು, ಮನೆಯಲ್ಲಿದ್ದ ಚಿನ್ನ ಪಟ್ಟೆಗಳನ್ನೇ ಉಟ್ಟುಕೋ” ಎಂದು ಹೇಳಿ ತನ್ನೊಡನೆ ಅವಳನ್ನು ತನ್ನ ಮನೆಗೆ ಕರೆದುಕೊಂಡು ನಡೆದನು, ತಿರುಗಿ ನೋಡಲೂ ಇಲ್ಲ.
ಅಪ್ಪ, ಅವ್ವ, ಅಕ್ಕಂದಿರು ತಿರುಗಿ ಮನೆಗೆ ಹೋದರು. ಅಕ್ಕಂದಿರು ತಮ್ಮ ಮನೆಗಳಿಗೆ ಹೋಗುವಾಗ ತಾವು ಹುದಿಗಿಟ್ಟಿದ್ದ ಪಟ್ಟೆ ಸೀರೆ, ಚಿನ್ನಗಳನ್ನು ತೆಗೆದುಕೊಂಡು ತಮ್ಮ ಮನೆಗೆ ಹೋದರು.
ಮಾಲಕ್ಷ್ಮಿ ಗರ್ಭಿಣಿಯಾದಳು. ಅವಳಿಗೆ ಒಂದು ಗಂಡು ಮಗು ಹುಟ್ಟಿತು. ಅವನ ಪುಣ್ಯಾಹಕ್ಕೆ ಊರೂರುಗಳ ಜನರಿಗೆ ಕರೆ ಕೊಟ್ಟಿದ್ದರು. ಬಹಳ ಜನ ಭಟ್ಟರೂ ಊರೂರುಗಳ ಜನರೂ ಅವರ ಮನೆಗೆ ಹೋದರು. ಅವಳ ಅಕ್ಕಂದಿರ ಮನೆಗಳಿಗೂ ತಂದೆ ಮನೆಗೂ ಕರೆ ಕೊಟ್ಟಿದ್ದರು. ಅವರೆಲ್ಲರೂ ಬಂದಿದ್ದರು. ಅಕ್ಕಂದಿರು ತಾವು ಪಾಲು ಮಾಡಿಕೊಂಡಿದ್ದ ಅವಳ ಪಟ್ಟಿ ಸೀರೆ, ಚಿನ್ನ ಹಾಕಿಕೊಂಡೇ ತಂಗಿಯ ಮನೆಗೆ ಬಂದಿದ್ದರು.
ಅಕ್ಕಂದಿರು ಉಟ್ಟ ಸೀರೆ, ಹಾಕಿಕೊಂಡಿದ್ದ ಚಿನ್ನದ ದಾಗಿನೆಗಳನ್ನು ಗಂಡನಿಗೆ ತೋರಿಸಿ ಮಾಲಕ್ಷ್ಮಿ “ಇದು ನನ್ನ ಸೀರೆ, ಇದು ನನ್ನ ಚಿನ್ನ” ಎಂದು ಹೇಳಿದಳು. ಗಂಡನು ಅದು ಹೋಗಲಿ, ಅದಕ್ಕೆಲ್ಲಾ ಆಶೆ ಮಾಡಬೇಡ. ದೇವರ ದಯೆಯಿಂದ ನಿನಗೆ ಚಿನ್ನ ಸೀರೆ ಯಾವುದಕ್ಕೂ ಕೊರತೆಯಿಲ್ಲ ಎಂದು ಸಮಾಧಾನ ಮಾಡಿದನು.
ಎಲ್ಲರೂ ಪುಣ್ಯಾಹದ ಊಟ ಮಾಡಿ, ಮಗುವನ್ನು ಹರಿಸಿ ತಮ್ಮ ತಮ್ಮ ಮನೆಗಳಿಗೆ ಹಿಂದಿರುಗಿ ಹೋದರು.
ಹೇಳಿದವರು: ನಾಗಿ ಕೋಂ ಶಿವಪ್ಪ ಪಟಗಾರ, ನವಿಲಗೋಣ, ೧೩-೧೧-೧೯೭೭
ಅ. ವಾಸ್ತವಿಕ ಕಥೆಗಳು:೭. ಪದ್ಮಾಕ್ಷಿ ಸೂಳೆ ಕತೆ
ತಂದೆ ತಾಯಿ ಸತ್ತೋರು ಬೇಡತ ಬಂದರು ಮೂರು ಮಕ್ಕಳು. ಅರಸು ಮನೆ ಸಿಕ್ತು. ಹೆಂಡ್ತಿ ಕೈಲಿ ಹೇಳ್ದ. “ತುತ್ ಕೂಳಹಾಕು ಯಾವುರಾಯ್ತೋ” ಅಂದ. ಕೂಳ ಹಾಕ್ತು. “ತಮ್ಮ, ಮನಿಕಂಬ್ದ್ ಯೆಲ್ಲಿ? “ಕೇಳ್ದ ಅರಸು.  “ಹತ್ತಿ ಹಾಸ್ಗೆ ಬೇಕು” ಅಂದ. ಮೂರನೆಯವ “ನನ್ಗೆ ಕುರಿಚೊಮ್ಮ ಬೇಕು” ಅಂದ. ಕೊಟ್ರು. ಮೂರನೆಯವ “ನನಗಿಟ್ ಹಸಿ ಚಾಪಿ ಕೊಟ್ರೆ ಸಾಕು.”
ಹಿರಿಯವ “ಹತ್ತಿ ಹಸೆಕೊಟ್ಟರು. ಬೆನ್ನಟ್ಟು ಅಣಿತು” ಅಂದ. “ಹತ್ತಿ ಹೊಡೆವವ ಬಂದರೆ ಹೇಳ್ತೆ” ಅಂದ.
ಯರಡನೆಯವನ್ನ ಕೇಳಿದರು. ಅವನ ಯದ್ದವ ಯೇನಂದ? “ಒಡೆರ್ ಹಾಸ್ಗೆ ಕೊಟ್ಟರು. ಉಚ್ಚಿಪರಮಳ” ಅಂದ. “ಏನು ಕುರಿ ಹೊಡೆವವನ ತಕತಂದರೆ ಹೇಳ್ತೆ”.
ಮೂರನೆಯವ “ಹಾಸ್ಗೆ ಹೆಣನಪರಿಮಣ” ಅಂದ. “ಏನೋ? ಗದ್ದಿ ಹೊಲ ಮಾಡ್ವರ ಕರಕಂಬಂದ್ರೆ ಹೇಳ್ತೆ” ಅಂದ.
ಹತ್ತಿ ಹೊಡೆವವ ಕರ್ಕ ಬಂದ್ರ. ಬಿಚ್ಚಿದರು. ಮಂಡೆಕಸ ಅದೆ. ಕುರಿ ಹೊಡೆವವನ ತಂದ್ರ, “ಕುರಿ ಕಟ್ಟಿ ಹಾಕಿದ್ದೆ. ಉಚ್ಚಿ ಹೊಯ್ದಿತ್ತು. ಚಮ್ಮ ಪರಿಮಳ” ಅಂದ.
ಗದ್ದಿ ಹೊಲ ಗೌಡ ಬಂದ. ಗೌಡ, ಯಂತದು ಅಂತ್ರಿ, ಗದ್ದಿ ಕಂಬಿ ಕೊಟ್ಟಿದ್ರಲ್ಲ, ಗದ್ದಿ ಉರಿತರಲ್ರ? ಮೇಲೆ ಹೆಣ ಸುಡ್ತಿರು. ಸುಟ್ಟ “ಬೇರೆ ಗದ್ದಿಲ್ ಬಿದ್ದ ಬೆಳ್ದ ಅಕ್ಕಿ ನೀವ್ ಉಣ್ಣಿಲ್ವ? ಅದೇ ಹೆಣದ ಪರಿಮಳ” ಅಂದ.
ಮತ್ತೊಂದು ರಾತ್ರಿ “ಏನು ಬೇಕು?” ಕೇಳಿದರು. ಒಂದನೆಯವ ‘ಹತ್ತು ನೂರು ರೂಪಾಯಿ ಬೇಕು’ ಅಂದ.
ಯಾಕೆ? “ಪದ್ಮಕ್ಷಿ ಸೂಳೆ ಮನೆಗೆ ಹೋಗಬೇಕು”
ತಕ ಹೋದ. ಹರಿವಾಣದಲ್ಲಿ ಹಾಕದ. ಬೆಳ್ಳಿಗೆಂಟಿ ಹೊಡೆದ.” ಇಂತಿಷ್ಟು ಹೊತ್ಗೆ ಬತ್ತೆ ಹೇಳಿ ಬಂದ.
ನಾಕುಗೆಂಟಿಗೆ ಇಂತಿಟಿ ಗೆಂಟೆಗೆ ಹೋದ. ರೂಪಾಯಿಯೂ ಇಲ್ಲ, ಪದ್ಮಾಕ್ಷಿ ಸೂಳೆನೂ ಇಲ್ಲ.
ಎರಡನೆಯನಗೆ ನಿಮಗೇನು ಬೇಕು “ಒಂಬತ್ತು ನೂರು, “ತಕಂಡ ಅಣ್ಣ ಹೋದಲ್ಲಿ ಹೋಗಿ ಹಾಕಿದ. ಬೆಳ್ಳಿಗಂಟೆ ಹೊಡೆದು ಇಂತಿಟ್ ಹೊತ್ತಿಗೋದ, ರೂಪಾಯಿನೂ ಇಲ್ಲ, ಪದ್ಮಾಕ್ಷಿನೂ ಇಲ್ಲ.
ಮೂರನೆಯವ “ಏಳನೂರು ಬೇಕು” ಅಂದ. ಅಣ್ಣ ನೀವ್ ಎಲ್ಲಿ ಹೋಗಿದ್ರ್ಯ?
ಹೀಗೆ ಹೋಗಿ ಬಂದಾಯ್ತು”, ಅಂದ್ರು.
ಕಿರಿಯವ ಹಾದಿಹಿಡಿದು ಹೋದ, ಅಜ್ಜಿಮುದ್ಕಿ ಮನಿತ್ತು. ಅಲ್ಲಿ ಹೋಗಿ ಕೂತ್ಕಂಡ. ಅದು ಪದ್ಮಾಕ್ಷಿ ಸೂಳೆ ಮನ್ಗೆ ನದಿಗುಡ್ಸೂಕೆ ಹೋತದೆ. ಯಾರೆ ಇಲ್ ಬಂದ ಕೂತರು? “ನನ್ಗೆ ಹೊಟ್ಟಿಕೊಳಿಲ್ಲ”. “ನಾ ಪದ್ಮಾಕ್ಷಿ ಸೂಳಿ ಮನ್ಗೆ ಹೋಗಿ ನಾಕಶಿದ್ದ ಅಕ್ಕಿ ತತ್ತೆ. ನಿನಗೆಲ್ಲಿ ಕೂಳ ಹಾಕಲೀ” ಕೇಳ್ತು. (ನಾನೂ ಪದ್ಮಾಕ್ಷಿ ಸೂಳಿ ಮನೆಗೆ ಬಂದಿದ್ದೆ) ಅಂದ.
“ಒಂದ ಮಾನ್ಗೆ ರಾಗಿ, ಒಂದ ಮಾನ್ಗೆ ಅಕ್ಕಿ, ಒಂದ ಶೇರು ಮೆಣಸು, ಎಲ್ಲ ತಂದ ಕೊಟ್ರೆ ಅಡ್ಡಿಲ್ಲ.” ಅಂತು. ತಂದ ಕೊಟ್ಟ. “ತಮ್ಮ, ಒಂದು ತೊಲ್ಯ ಬಂಗಿ ಸೊಪ್ ತಕಂಬಾ” ಅಂತು ಏನ್ ಮಾಡಬೇಕು? ತಕಂಡಿ ಹೇಗೆ ಹೋಗಬೇಕು?
ಅಲ್ಲಿ “ಬೊಕಣಾಚಾರಿಮನೆ ಯಾವದು? ಬಂಗಿ ಗುಡಗುಡಿ ಶೇದು ಮನೆಯಾವದು?” ಕೇಳು. “ನಾನೇ ನಾನೇ” ಅಂತಾ ಹೇಳು ಹೋಗು ಅಂತು. ಹೋದ.
“ಏನ್ ಬನ್ದ್ರಿ?” ಅಂದ. ಕಣ್ ಕಾಂಬೂದಿಲ್ ಅವಗೆ. “ಬಂಗಿಗುಡಗುಡಿಶೇದು ಮನೆಯಾವದು? ಹೇಳಿ?” ಶಕನ ಕೇಳ್ಬೇಕು ಬಂದೆ ಅಂದ. ಬಂಗಿ ಉಬ್ಬ ಸೇದ್ದ “ಆಹಾಹಾಹಾ! ಯಾವ ತಾಯಿ ಹೊಟ್ಟೆಲಿ ಹುಟ್ಟಿವನಪ್ಪ ! ಆಹಾ! ಅಂದ. ಮತ್ತೆ ಉಬ್ಬು ಸೇದಿದ. ಯಾಕೆ ಬಂದೆ?
“ಪದ್ಮಾಕ್ಷಿ ಸೂಳೆ ಬಗ್ಗಿಸು ಉಪಾಯ ಯಾವದು?”
“ನಾಕು ವರ ತಕಂಬೇಕು. ಶಣ್ಣಕ್ಕಿ ವಂದ ಶಿದ್ದಿ ತಕಂಬೇಕು. ಒಂದ್ ವರ್ಲಿಬೆಂಡು ತಕ್ಕಂಬೇಕು. ಒಂದ್ ಕೋಳಿ ಮೊಟ್ಟೆ, ವಂದ್ ಬೊಯ್ಡಗಾಯಿ ಮೂರ್ ಕಬ್ಬಿಣದ ಮೊಳಿ ತಕಂಬೇಕು.”
ಮೊದಲ ಬಾಗ್ಲ ಹೊಕ್ಕೂತ್ನೂವ ಶಿಪಾಯರು ನಿಲ್‌ತಾದೆ. ಅವರ್ಗೆ ನಾಕು ವರ ಕೊಡಬೇಕು ನೆಡಿತಾರೆ ತಕಂಡಿ.
ಮುಂದಿನ ಬಾಗಿಲಿಗೆ ಹೋಗಬೇಕು ಒಂದ್ ಬೊಂಬೆ ಕತ್ತಿ ತಕಂಡಿ ನಿಲ್ತದೆ. ಕತ್ತಿಲ್ ಅಚೀಚ್ ಕಡೂಕೆ ಮಾಡ್ತದೆ. ನೀವ್ ಮೊಳಿಯ ಕಂಕ್ಳಿಕ್ಕೆ ಹಾಕಿ ತಿರುಗಿಸಬೇಕು. ಕೈ ಉದುರಿ ಬೀಳತದೆ ಒಂದ್ ಕಬ್ಬಿಣ ಮೊಳೆ ತಿರಗಿಸಿದರೆ.
ಮುಂದೆ ಹೋಗು. ನವಿಲ ಸಿಕ್‌ತದೆ. ಯರಡ ಶಿದ್ದೆ ಬೆಣತಿಗೆ ಅಕ್ಕಿ ಹಾಕು. ಮುಂದೆ, ಹುಲಿ ಬತ್ತದೆ. ಹುಲಿಗೆ ವರ್ಲಿಬೆಂಡ್ ಹಾಕು. ತಿಂದ್ಕಹೋತದೆ. ಮುಂದೆ ಮಾಶೇಶ ಶಿಕ್ತದೆ. ಒಂದ್ ಕೋಳಿ ಮೊಟ್ಟಿ ಹೊತಾಕು.
ಮುಂದೆ ಹೋತ್ನೆ ಜಡೆ ತೀರ್ಥ, ಶಣ್ಣ, ದಿಡ್ ಆಚೆ ಹೊಳಿ ಈಚೆ ಹೊಳೆ, ಅದರ ಮೇಲಿನ ಬೊರ್ಡಗಾಯ ಗಿಡದ ಮೇನ್ ಬಿಡಬೇಕು. ಅದು ಹೊಡಚಾಡಿದ ಹಾಗೆ ಹೋಗಬೇಕು. ತಂಬಿಗಿಲಿ ಅಚ್ಚೇರು ನೀರು ಇರಿಸತಾರೆ, ಅರ್ಧಸೇರ ಇಟ್ಕ ಕಯ್ಕಾಲ್ ತೊಳ್ಕ ಹೋಬೇಕು.
ಮುಂದೆ ಮಂಚದ ಮೇನೆ ಕುಳ್ಳುವರಿಗೆ ಹಸಿಹಾಕುವದಿಲ್ಲ. ದೆಪ್ ಕಚ್ಚೂದಿಲ್ಲ. “(ಮುಂದೆ ಅವ ಹೇಳಿದಂತೆ ಮಾಡಿ ಸೂಳೆ ಮನೆಗೆ ಹೋದ ನಿರೂಪಕಿ ಇದನ್ನು ಹೇಳಲಿಲ್ಲ) ಅವ ಕೂತ್ಕಂಡ್ ಪದ್ಮಾಕ್ಷಿ, ಸೂಳಿ ಮನೆಕಂಡ. “ಹಶಿಹಾಕ್ವರಿಲ್ಲ” ಹೇಳ್ತ. ಇದು ಆಳಿಗೆ ಶಂಗಾರ ಮಾಡಿ ಪದ್ಮಾಕ್ಷಿ ಸೂಳೆ ನಮೂನಿ ಮಾಡಿ ಕಳ್ಸತಾಳೆ.
ಹಸಿ ಹಾಕುವಳು ಬಂದ್ಲು.
ತೂಳಿದು ಹಾಕಿದ. ಅದು ಹೋಯ್ತು. ಸೂಳಿ ಚಾಕ್ತಿನೂ ಬೇಡ ಹೇಳಿ ಬಾಯ್ ಹೊಯ್ಕಂತ ಹೋತದೆ.
ಎರಡನೆ ನೆಣಿ ಕತ್ತಸುವರಿಲ್ಲ ಅಂದ. ದೀಪ ಕತ್ಸುವವಳು ದೀಪ ಹೊಡೆದು ಕತ್‌ಸಿತು. ಅದ ತೊಳ್ದಿ ಹೆರ್ಗೆ ಹಾಕ್ದ.
ಮೂರನೆ “ಶದಿ ತೆಗ್ವೊರಿಲ್ಲ. ಈಗ ಹಿಡಿ ಕತಬತ್ತದ” ಅಂದ. ಗೆಕುಗುಟ್ಕಂಡಿ ತೋಳ್ದ ಹೋದ್ಲು. ಇವ ಕೂತ (ಅವಬಳೀನೂ ತಕಂಡ ಹೋತನೆ) ಬರೀಕೈ ಬಿಟ್ಕಂ ಹೋದ್ಲು ಒಬ್ಳು. ಕಣ್ಕಡ್ಕ ಬಳಿಹಾಕ್ದ. “ಬರೀ ಕಣಿ ಕಡ್ಕ ಬಳಿ ಹಾಕ್ದ ಬಳಿತಂದವ.” “ಯೇನನ್ನವ್ವ” ಅಂದಾ.
ನೆರಗುಡಿಲಿ ಗಂಡ ಹೆಂಡ್ತಿ ಇದ್ರು. ಅವರು ಏನು ಮಾಡಿದರು?” ತೊಗ್ಟಿ ತಂತ್ಕಂಡಿ ಆಶಿ ಮಾಡ್ಕಂಡಿ ಗನಾ ಊಟ ಉಣ್ವ” ಹೇಳಿ ಮಾಡ್ತ ಇದ್ರು. ಇವ ಎದ್ದು ಹೋಗಿ ಅಲ್ಲಿ ಕೂತ. ಉಪಾಸವ್ನೆ, ಸುಳಿಮನ್ಗೆ ಬಂದರ್ಕೆ ಹೇಳಿ. ಅಲ್ಲಿ ಒಂದೆ ಕೋಸ್‌ನನ್ಗೆ ರೊಟ್ಟಿ ಬೇಕು ಹೇಳಿ ತೀಡ್ತ.
ಗಂಡ ನಿನ್ ಮಗಲಿ ವಲಿಲಿ ಹಾಕು, ತೀಡ್ತನೆ ಅಂದ. ವಲಿ ಬೆಂಕಿಲ್ ಹಾಕ್ತು, ಸತ್ತ ಹೋದ. ಇವ ಹೋದೇವ್ರೆ! ನಾ ಒಂದ್ ತುತ್ ಹಾಕೂಕ ಹೇಳಿದ್ರೆ ಕೂಸ್ನ ವಲಿಲ್ ಹಾಕ್ ಸುಟ್ತು. ಇವರ ಮನಿ ಊಟ ಜರಿಲ್ತ. “ಎಂದಿ ಎದ್ ಹೋದ. ಹಾದಿಲಿ ಐದ್ ಜನ ಒಟ್ಟಾದ್ರು ಇವನೂ ಹಿಡಿದು. “ಎಲ್ಗೆ ಹೋತ್ಯೋ?”
“ಪದ್ಮಾವತಿ ಸೂಳಿ ಮದ್ಯಾಗಬೇಕು ಹೇಳಿ ಹೋತೆ” ಅಂದ್ರ ಎಲ್ಲ. “ಐದು ಜನ ಒಟ್ಟಾಗಿ ಒಂದೇ ದಿನ್ಕೆ ದೆಬ್ಣತೆಕಹೋಗ್ವ. ಯಾರ್ ಮುಂದಾದ್ರೂ ಅವರ್ಗೆ ಮದಿಯಾಗ್ಲಿ “ಅಂದ. ಹೆಂದೆವಳಿತ.
ಪದ್ಮಾಕ್ಷಿ ಕೊಂಡ ಕಡಿದು ಕೆಂಡಮಾಡಿ ಇರಸತದೆ. ಮದಿಗೆ ಐದ ಜನ ಬಾಸಿಂಗ ಕಟ್ಕಂಡ್ ಹೋದ್ರು. ಮೊದಲನೆ ದಿಬ್ಣ ಹೋಯ್ತು. ಬಾಗ್ಲ ಹೊಕ್ಕೂವರಿಗೇ ಕೊಂಡಕ ದೂಡಹಾಕ್ತು. ನಾಕೂ ಜನ್ನೂ ಹಾಗೆ ಹಾಕೂತ್ನೂವ, ಐದ್ನೇಯವನ ದಿಬ್ಬಣ ಹೋಯ್ತು. ಎದ್ರು ಗೊಂಬೂಕೆ ಬಂದ್ರು. “ಪದ್ಮಾಕ್ಷಿ ಸೂಳಿ ಮನಿಯ ಪಚ್ಚಿಕಂಬ್ಕೇ ಸೈ ನಾಮದಿಯಾಗಬೇಕಾದರೆ” ಹೇಳಿ ಹೋತ. ಇವ ಮೊದ್ಲು ಬಂದವ, ತಿಳಿತದೆ.
ಪದ್ಮಾಕ್ಷಿ ಅವನ ಮದಿಯಾಯ್ತು. ವರ ಹಣ ಎಲ್ಲ ಮಾಡ್ಸಿ ಹಾಕಂಡಿ ಬಂದ ಮನಿಗೆ. ಅಣ್ಣದಿರು ಎತ್ತೆತ್ತಗೆ ಹೋದ್ರೋ ಏನೋ.
 ಹೇಳಿದವರು:
ಮಹಾದೇವಿ ರಾಮ ಪಟಗಾರ,
ಹೆಗಡೆ ಊರು.
ಅ. ವಾಸ್ತವಿಕ ಕಥೆಗಳು:೮. ಪದ್ಮ ಗಂಧಿನಿಯ ಪಂಥ
ಪದ್ಮಾವತಿ ಸೂಳೆ. ಅವಳಿಗೆ ಪದ್ಮಗಂದಿನಿ ಮಗಳು. ಸುರಸುಂದರಿ. ಜಕಣಾಚಾರಿ ಕಟ್ಟಿದ ಮನಿಗೆ ಬೋರ್ಡ ಹಕಿತ್ತು. ಬರುಕೆ ಬಹಳ ಜನ ಅಸಿ ಮಾಡಿದ್ರು. “ನಿನ್ನ ಕೂಡಬೇಕು” ಹೇಳಿ ನಿಬಂಧನೆ ಹಾಕ್ತು. ಬೋರ್ಡ ಹಚ್ಚಿಸಿತು.
ಮೊದಲು ಕೆಲಸಿ, ಅವನಿಗೆ ಸಮಾದಾನ ಮಾಡಬೇಕು
ಯೆರಡನೆ ಆನೆ ಅದ್ಕೂ ಸಮಾದಾನ ಮಾಡಬೇಕು
ಮೂರನೆ ಹುಲಿ ಅದ್ಕೂ ಸಮಾದಾನ ಮಾಡಬೇಕು
ನಾಲ್ಕನೇ ಸರ್ಪ ಅದ್ಕೂ ಸಮಾದಾನ ಮಾಡಬೇಕು
ಸಮಾದಾನ ಮಾಡಿ, ಮುಂದೆ ಮನೆ ಪ್ರವೇಶ ಮಾಡಿ ಅದ್ರ ಸಂಪರ್ಕ ಮಾಡಬೇಕು. ಸಂಪರ್ಕ (ಕೂಡ್ಬೇಕು) ಹೇಳಿ ಮಾಡ್ಬೇಕಾದರೆ ಇಷ್ಟೆಲ್ಲಾ ಕೆಲ್ಸ ಮಾಡಬೇಕು. ಮನಿವಳ್ಗೆ ಅಂತಃ ಪುರದಲ್ಲಿ ಬೆಕ್ಕದೆ. ತಲಿಮೇನೆ ದೀಪ ಹಚ್ಚಿಟ್ಟದೆ. ದೀಪಾ ನೆನ್ಸಬೇಕು, ಆದ್ರ ಮಗಳ ಸಂಪರ್ಕ ಮಾಡಬೇಕದ್ರೆ.
ಸಾವಿರಾರು ಜನ ಹೋಗಿ ಗೆಲ್ಲು ಕಾಗಲಿಲ್ಲ. ಸೋತ್ರು ತಿರುಗಿ ಹೋದ್ರು. ಒಬ್ಬ ಅರಸು ಮಗ ಜಕಣಾಚಾರಿ ಹತ್ರೆ ಹೋದ. ಸಾವಿರಾರು ಜನ ಕೆಲ್ಸಿ ಕೊಂದ್ ಹಾಕ್ದ. ಆನಿ ವಬ್ನ ಕೊಂದೆತು. ಹುಲಿ ತಿಂತು. ಸರ್ಪ ಕಡಿತದೆ. ಯಾರೂ ಹಿಂದೆ ಬರಲಿಲ್ಲ.
ಜಕಣಾಚಾರಿ ಹತ್ರ “ಯೇನಪ್ಪ ಅರಸರು ಬೇರೆ ಜನರು ಹೋದವರು ತಿರುಗಿ ಬರಲಿಲ್ಲ. ನಾಶವಾದರು. ಅದ್ರ ಗೆಲ್ಲುವದು ಹೇಗೆ? ಹೇಗೆ ಅದ್ರ ಗೆಲ್ಲಬೇಕಾಯ್ತು?” ಜಕಣಾಚಾರಿ ಹತ್ರ ಕೇಳ್ದ. ವಿಚಾರ ಮಾಡ್ದ. “ಅದರ ಗೆಲ್ಲಬೇಕಲ್ಲ. ಹೇಗೆ ಗೆಲ್ಲಬೇಕು?” ಕೇಳ್ದ.
ಜಕಣಾಚಾರಿ ಯೇನಂದಾ “ಯೆಲಾ ರಾಜಾ ನಾ ಹೇಳ್ದೆ ರೀತಿಯಾಗಿ ಮಾಡಕಂಡ್ ಹೋದ್ರೆ ಅದ್ನ ಗೆಲ್ಲಬಹುದು. ಪಸ್ಟ್‌ಗೆ ಕೆಲ್ಸಿ ಸಿಕ್ತಾನ್. ಕೂಪ ಮಸ್ದ ಕೂಡ್ಲೆ ಮರನ ಗೊಂಬಿ ತಕಂಡ ಹೋಗಬೇಕು. ಅವನ ಕೈಲಿ ಕೊಡಬೇಕು. ಗೊಂಬಿ ಕೊಟ್ಟ ಕೂಡ್ಲೆ ಗೊಂಬಿಜೌರ ಮಾಡುಕೆ ಕೆತ್ತತ್ತೆ ಕೂತ. ಇವ ಮುಂದೆ ಪಾಸಾದ. ಮುಂದೆ ಹೋದ ಕೂಡ್ಲೆ “ಕಬ್ ತಕ್ಕೊಬೇಕು. ಒಂದ ಹೊರಿ ಆನಿ ಬಾಯ್ಗೆ ಕೊಡಬೇಕು. ಅದು ತಿಂತಾ ಇರ್ತದೆ.” ಇವ್ನ ಸುದ್ದಿಗೆ ಬರೊದಿಲ್ಲ. ಇವ ಮುಂದೆ ಪಾಸಾದ. ಮುಂದೆ ಹುಲಿ ಬಾಯಿ ಕಳಕಂಡ್ ಬತ್ತದೆ. ಬಾಯಿಗೆ ನಾಯಿಮರಿ ಕೊಡಬೇಕು. ನಾಯಿ ಮರಿ ಜೋಬಲ್‌ಹಾಕಂಡೆ ಹೋಗು ಹೇಳಿಕೊಟ್ಟಿದ್ದ. ಇವ ಮುಂದೆ ಸಾಗ್ತ ಮತ್ತೊಂದು ರೂಮಿಗೆ. ಸರ್ಪ ಭಯಂಕರ ಮಾಶೇಶ. ದೊಡ್ಡದು ಅದು. ಇವನ ಕೊಲ್ಲುಕೆ ಹೆಡಿ ಬಿಚ್ಕಂಡ್ ಬತ್ತದೆ. ಬೋರೆಗುಡ್ಡ ಬಂದೆ ಕೂಡ್ಲೆ ಹತ್ ಕೊಳಿ ಮೊಟ್ಟೆ ಕೊಡು ಅಂದ ಜಕಣಾಚಾರಿ ಹೇಳಿ ಕೊಟ್ಟಿದ್ದ.
ಕೊಟ್ಟ ಆಚೆ ರೂಮಿಗೆ ಹೋದ. ಅಲ್ ಬೆಕ್ಕದೆ. ಬೆಕ್ನ ತಲಿಗೆ ದೀಪ ಹಚ್ಚಿಟ್ಟಿತ್ತು. ದೀಪ ನಂದ್ಸ್‌ಬೇಕು. ಅವ ವಂದ್ ಇಲಿಯನ್ನು ಕಿಸಿಲಿ ಹಾಯ್ಕೊಂಡ್ ಹೋಗಬೇಕು. ಇಲಿ ಬಿಟ್ ಬಿಟ್ಟ. ಬೆಕ್ಕು ಇಲಿಯನ್ನು ಕಂಡು ಗಾಬರಿಯಿಂದ ಇಲಿ ಹಿಡೋಕ್ ವೋಡ್ತು. ತಲಿ ಮೇನ್ನ ದೀಪ ಹಚ್‌ದ ಹತಿಗೆ ಕಮಚಿ ಕೆಳ್ಗೆ ಬಿದ್ ಹೋಯ್ದು. ಆಗ ಪದ್ಮಗಂದಿನಿ ಮಗಳು ಹೇಳ್ತದೆ “ಇಂತಾ ವ್ಯಕ್ತಿ ಜಗತ್‌ನಾಗೇ ಇಲ್ಲ. ನಾ ಸೋತಿ. ಆಸ್ತಿ ಅಟ್ಟೂ ನಿನ್ಗೆ ಬಿಟ್‌ಕೊಟ್ತೆ. ನೀನು ನನ್ನ ಕೂಡು” ಹೇಳ್ತದೆ. ರಾಜ ಮಾಡ್‌ಕಂಡ್ರು. ಅಲ್ಗೆ ಕತಿ ಮುಗಿಯಿತು.
 ಹೇಳಿದವರು:
ಶ್ರೀ ಹೊನ್ನಪ್ಪ ಸಂಕು ಪಟಗಾರ, ಮಾಸೂರ,
ತಾಲೂಕಾ ಕುಮಟಾ
ಅ. ವಾಸ್ತವಿಕ ಕಥೆಗಳು:೯. ಹೆಂಡತಿಯಲ್ಲ, ತಂಗಿ
ವಂದಲ್ಲಾ ವಂದೂರಗೆ ವಂದ್ ಗಂಡಾ ಹೆಂಡ್ತಿ ಇದ್ರು. ಅವ್ರಗೆ ವಂದೆ ಹುಡ್ಗಿ ವಂದೆ ಹುಡ್ಗಾ. ಎರಡು ಜನ ಮಕ್ಕಳಿದ್ರು. ಹೆರಿ ಹುಡ್ಗಿ ಮದ್ವಯಾಗದೆ. ಹುಡುಗನಿಗೂ ಮದವೆಯಾಗಿತ್ತು. ಕೆಲವೇ ದಿವ್ಸದ ಮೇಲೆ ತಾಯಿ ತೀರಿಕೊಂಡಳು. ತಂದೆ ಪ್ರಾಯದವನಾದ್ದರಿಂದ ಎರಡನೇ ಮದುವೆಯಾದ.
ಹೀಗೆ ಕಾಲ ಕಳೆಯುತ್ತಿರುವಾಗ ಎರಡನೇ ಹೆಂಡತಿಗೆ ಒಂದು ಹುಡುಗಿ ಹುಟ್ಟಿದಳು. ದಿನ, ದಿನ ಕಳೆದು ಪ್ರಾಯಪ್ರಬುದ್ಧಳಾದಳು. ಹುಡುಗಿ ತಂದೆ ಹುಡುಗಿ ಮದುವೆಗೆ ಗಂಡನ್ನು ನಿಶ್ಚಯ ಮಾಡ್ದ. ಒಳ್ಳೆ ವಿಜೃಂಭಣೆಯಿಂದ ಮದುವೆ ಮಾಡಿ ತನ್ನ ಮನೆಯಲ್ಲಿ ಅಳಿಯನ ಇಟ್ಟುಕೊಂಡ ಕಾಲ ಕಳೆಯುತ್ತಾ ಬಂತು.
ಒಂದು ದಿವಸ ಆ ಹೆರಿಯ ಹೆಂಡತಿಯ ಹುಡುಗ ಹೊಲಕ್ಕೆ ಹೋದ ಸಮಯ ಅವ ಬರುವದರೊಳಗೆ ಕಿರೇ ತಾಯಿ ಅವನ ಹೆಂಡತಿಯನ್ನು ಕೊಂದು ಪಾಯಖಾನಿಯೊಳಗೆ ಹಾಕಿ ಬಿಟ್ಟಳು.
ಹೊಲಕ್ಕೆ ಹೋಗಿ ಬರುವದರೊಳಗಾಗಿ “ನನ್ನ ಹೆಂಡತಿ ಎಲ್ಲಿಗೆ ಹೋಗಿದ್ದಾಳೆ” ಯೆಂತ ಚಿಕ್ಕ ತಾಯೊಯೊಡನೆ ಕೇಳಿದ. “ನಿನ್ನ ಹೆಂಡತಿ ನನ್ನ ಹತ್ತಿರ ಜಗಳ ಮಾಡಿಕೊಂಡು ಅವಳ ತಾಯಿ ಮನೆಗೆ ಹೋಗಿದ್ದಾಳೆ”. ಅದನ್ನು ಕೇಳಿದ ಹುಡುಗ ಅವಳ ತಾಯಿ ಮನೆಗೆ ಹೋಗಿ ತಿಳಿದುಕೊಳ್ಳುವುದಕ್ಕಾಗಿ ಹೋದ. ಅವಳು ಅಲ್ಲಿಗೆ ಬರಲಿಲ್ಲ ಅಂತ ತಿಳಿದ. ಅವ ಪರತ ಬಂದ. ಅವ ಬರುವದರೊಳಗೆ ತನ್ನ ಮಗಳಿಗೆ ಅವಳ ಆಭರಣವೆಲ್ಲವನ್ನು ಹಾಕಿ “ಇದೋ ನಿನ್ನ ಹೆಂಡತಿ ಬಂದಿದ್ದಾಳೆ” ಎಂತ ಹೇಳಿದಳು.
ಆವಾಗ ರಾತ್ರಿ ಕಾಲವಾಯಿತು. ಮಲಗಿಕೊಂಡಾಗ ಚಿಕ್ಕ ತಾಯಿ ತಿಮ್ಮಪ್ಪನ ಹಾಸಿಗೆಗೆ ಹೋಗು ಅಂತು ಮಗಳಿಗೆ. ಆ ಮೇಲೆ ಇದು ನನ್ನ ಹೆಂಡತಿಯಲ್ಲವೆಂದು ಅದರ ಆಚಾರ ವಿಚಾರ ಮೇಲೆ ತಿಳಿದುಕೊಂಡ ತಾಯಿ ಕಳಿಸ ಕೊಟ್ಟಿದೆ.
ಆವಾಗ ತೆಳಿದ ಮೇಲೆ ಸೊಮ್ಮಗೆ ಮನೀಲೆ ಹಾಸ್ಗಿ ಬಿಟ್ಟಯೆದ್ ಬಂದಾ. ತಾಯಿ ಹುಡ್ಗಿ ಕೈಲ್ ಕೇಳ್ತು. “ಸುಮ್ನೆ ಇದ್ದಾ; ತನ್ನ ಮೈ ಮುಟ್ಟಲಿಲ್ಲ, ನನ್ನೊಡನೆ ವಂದ ಮಾತನ್ನು ಆಡಲಿಲ್ಲ. ಸೊಮ್ಮನೆ ನಿದ್ರೆ ಮಾಡಿ ಮಲಗಿ ಬಿಟ್ಟನು”. ಅಂತ ಹೇಳಿದಳು.
ಹೀಗೆ ದಿನ ಕಳಿಯುತ್ತಿರುವಾಗ ಒಂದು ದಿವಸ ನೇರವಾಗಿ ಕೇಳಿದಳು. ಚಿಕ್ಕ ತಾಯಿ “ಏನು? ಹೆಂಡತಿಯ ಮೇಲೆ ಈ ರೀತಿ ಪ್ರೇಮಿಲ್ಲದ ವ್ಯವಹಾರ ಮಾಡುತ್ತೀ?” ಕೇಳುವಾಗಾ ಚಿಕ್ಕತಾಯಿ ಹತ್ತಿರ “ಇದು ನಿನ್ನ ಮಗಳು, ನನ್ನ ಹೆಂಡತಿ ಕೊಂದು ಹಾಕಿ ಬಿಟ್ಟಿದೆ ನೀನು. ನಾನು ತಿಳಿದುಕೊಂಡಿದ್ದೇನೆ.”
ಪಾಯಿಖಾನಿಯೊಳಗಿದ್ದ ಹೆಣವನ್ನು ಮೇಲೆ ತೆಗಿದು ಯೆಲ್ಲವ್ರಿಗೂ ಗೊತ್ತಾಯಿತು. ಆಚೆ ಮನೆಯವರ ಕೂಡ ಹೆಣ ಸುಟ್ಟು ಹಾಕಿದ. ಚಿಕ್ಕ ತಾಯಿಗೆ ಜೀವಾವದಿ ಶಿಕ್ಷೆ ವಿಧಿಸಿದರು.
ನನ್ನ ಕತೆ ಈಗೆ ಮುಗಿಯಿತು.
ಹೇಳಿದವರು: ಶ್ರೀ ಧಾಕು ಮಾರು ಪಟಗಾರ, ಮಸಳೆನಾಲು, ತಾ: ಕುಮಟಾ
ಅ. ವಾಸ್ತವಿಕ ಕಥೆಗಳು:೧೦. ದೈವಗತಿ
ಒಂದ ಗಂಡ ಹಿಣ್ತಿ. ಅವರಿಗೆ ನಾಲ್ಕು ಜನ ಮಕ್ಕಳು, ಒಬ್ಬ ರಾಮಪ್ಪ, ಒಬ್ಬ ಭೀಮಪ್ಪ, ವಬ್ಬ ಸೋಮಪ್ಪ, ಮತ್ತೊಬ್ಬ ಜಟ್ಟಪ್ಪ. ಅವರ ಉದ್ಯೋಗ ಕೂಲಿ ಮಾಡಿ ಸಂಬಳ ತಕ್ಕಂಡು ಊಟ ಮಾಡೂದು. ಇದೇ ರೀತಿ ಜೀವನ ನಡೆಯಿತು. ಆ ಮೇಲೆ ಮೂರು ಮಂದಿ ಲಗ್ನಾದರು. ಆ ಮೇಲೆ ಕಿರಿಯವ ಮದುವೆಯಾಗಲಿಲ್ಲ.
ಆವಾಗ ತಾಯಿ ತಂದೆಯ ಹತ್ತರ ಮೂರು ಮಂದಿ ಕೇಳಿದರು. ನಿಮ್ಮ ಕಿರಿಯ ಮಗ ಕೆಲಸ ಮಾಡುವುದಿಲ್ಲ. ಊಟ ಮಾಡುವುದು, ಡ್ರೇಸ್ ಮಾಡಿ ತಿರುಗಾಟ ಮಾಡಿ ಊಟಕ್ಕೆ ಬರುತ್ತಾನೆ. ನಾಳೆಯಿಂದ ಊಟಾ ಹಾಕಬಾರದು ಎಂದು ಆಜ್ಞೆ ಮಾಡಿ ಬಿಟ್ಟರು. ಕಿರಿಯವ ಬಂದು ಊಟಕ್ಕೆ ಕುಳಿತ. ತಾಯಿ ಹೇಳಿದಳು. “ಮಗನೇ, ನಾ ಮುದುಕಿಯಾಗಿದ್ದೇನೆ. ನಿನಗೆ ಬಡಿಸಲು ನನ್ನ ಹತ್ತಿರ ಸಾಧ್ಯವಿಲ್ಲ” ಎಂದು ಹೇಳಿದಳು. ಯೆಷ್ಟು ಹೇಳಿದರೂ ತಾಯಿ, ನೀನೇ ನನಗೆ ಬಡಿಸು, ಹಟ ಹಿಡಿದು ಕೂಗುತ್ತಾ ಕುಳಿತೇ ಬಿಟ್ಟ. ತಾಯಿಗೆ ಸಿಟ್ಟು ಬಂದು ಬಿಸಿಯ ತೆಳಿಯನ್ನು ಅವನಿಗೆ ತೋಕಿ ಬಿಟ್ಟಳು. ಮೈ ಸುಟ್ಟು ಹೋಯ್ತು. ಆವಾಗೆ ಅಳುತ್ತಾ ಮನೆ ಹೆರಬಿದ್ದಾ. ಮನೆ ಬಿಟ್ಟು ಹೊರಟೇ ಬಿಟ್ಟ.
ಹೋಗುವಾಗ ಅವನ ಅಣ್ಣಂದಿರು ಮೂರು ಮಂದಿ ವಟ್ಟಾಗ ಅವನ ಮಯ್ಯ ಮೇಲಿದ್ದ ವಸ್ತ್ರವನ್ನೆಲ್ಲಾ ಕಳಚಿ ಬರೀ ಮೈಯಿಂದ (ದುಂಡಗೆ) ಬಿಟ್ಟರು. ಬರುವಾಗ ಅವನ ಕಿರಿಯ ಅಣ್ಣನ ಹೆಂಡತಿ ಆ ಬತ್ತಲೆಯಾದವನನ್ನು ಕಂಡು ತನ್ನ ಮೈ ಮೇಲೆ ಹೊಡೆದು ಬಂದ ಸೆರಗನ್ನು ಮರ್ಯಾದಿ ಮುಚ್ಚಿಕೋ ಎಂದು ಹರಿದು ಬೀಸಾಡಿದಳು. ಅದನ್ನು ಉಟ್ಟುಕೊಂಡು ಮನೆಬಿಟ್ಟು ಬಹುದೂರ ಹೋಗಿ ಬಿಟ್ಟ.
ಅಲ್ಲಿ ಒಂದು ಅಸ್ವತಕಟ್ಟೆ ಸಿಕ್ಕಿತು. ಅದರ ಮೇಲೆ ಸುಮ್ಮನೆ ಮಲಗಿದ. ಬಹಳ ಟ್ಯಾಂ, ಊಟದ ಟೈಮ್ ಆಗುತ್ತ ಬಂತು. ಇನ್ನೇನು ದೇವರೇ ಎಂದು ಕಣ್ಣು ಮುಚ್ಚಿಕೊಂಡು ತಲೆ ಚಾಚಿಕೊಂಡು ಮಲಗಿ ಬಿಟ್ಟ ಕಟ್ಟೆಗೆ ಆ ಸಂದರ್ಭದಲ್ಲಿ ಸಮೀಪದಲ್ಲಿ ಒಂದು ಅರಸು ಮನೆ ಇತ್ತು. ಆ ಅರಸನಿಗೆ ಒಂದು ಹುಡುಗಿ ಪ್ರಾಯಪ್ರಬುದ್ಧಳಾಗಿದ್ದಳು. ಎಲ್ಲಿ ಹುಡುಕಿದರೂ ಯೋಗ್ಯ ಗಂಡ ದೊರಕಲಿಲ್ಲ. ತನ್ನ ಮಾಳಿಗೆ ಮೇಲೆ ನಿಂತು ನೋಡುವಾಗ ಈ ಕಟ್ಟೆ ಮೇಲೆ ಮಲಗಿದ್ದವನ ರೂಪವನ್ನು ಕಂಡಾಕ್ಷಣ ಅರಸು ಹುಡುಗಿ ಒಂದು ತಾಟಿನಲ್ಲಿ ಊಟದ ಎಲ್ಲಾ ವಸ್ತುವನ್ನು ಸಿದ್ಧಪಡಿಸಿಕೊಂಡು ಮಾಳಿಗೆಯ ಕೆಳಗೆ ಇಳಿದು ಮಲಗಿಕೊಂಡವನ ಸಮೀಪದಲ್ಲಿ ಬಂದು “ಸ್ವಾಮೀ ನಿಮಗೆ ಯಾವ ಊರಾಯಿತೆಂತ ನನಗೆ ಗೊತ್ತಿಲ್ಲ. ಆದರು ಊಟದ ಸಿದ್ಧತೆಯನ್ನು ಮಾಡಿ” ಎಂದು ಹೇಳಿದಳು. ಅದನ್ನು ಕೇಳಿದ. ಕಣ್ಣೊಡೆದು ನೋಡುವಾಗ ಪ್ರಾಯ ಪ್ರಬುದ್ಧಳು ಆದ ಹುಡುಗಿ. ವಿಚಾರಿಸುತ್ತ ಊಟ ಮಾಡಿದ. ಊಟವನ್ನು ಕೊಟ್ಟು ಅರಸು ಮಗಳು ಮನೆಗೆ ಹೋದಳು. ತಂದೆಯೊಡನೆ ಕಟ್ಟೆ ಮೇಲೆ ಮಲಗಿದವನ (ಊಟಕ್ಕೊಟ್ಟದ್ದು ಹೇಳಿತು) ಮಾತು ಮುಗಿಸಿ ಅವನೇ ನನ್ನ ಗಂಡನಾಗಬೇಕೆಂತ ನಾನು ನಿಶ್ಚೈಸಿಕೊಂಡಿದ್ದೇನೆ. ಅರಸು ಹುಡುಗಿಯ ಅಭಿಪ್ರಾಯದಂತೆ ಅವನು ತನ್ನ ಮನೆಗೆ ಕರೆಸಿ ಮದುವೆ ಮಾಡಲು ಸಿದ್ಧಮಾಡಿದ.
ಆಮೇಲೆ ಅರಸು ಕೇಳಿದ “ನಿಮ್ಮ ಊರ್ಯಾವದು? ನೀವು ಊರಿಗೆ ಹೋಗುವಿರೋ ಇಲ್ಲೇ ಇರುವಿರೋ?” ಎಂದು ಅಭಿಪ್ರಾಯ ಕೇಳಿದ. “ನನಗೆ ಇದ್ದದು ಒಂದೇ ಹುಡುಗಿ. ಅದಕ್ಕಾಗಿ ಅಭಿಪ್ರಾಯವನ್ನು ಕೇಳುತ್ತಿದ್ದೇನೆ”. “ತೊಂದರೆ ಇಲ್ಲ ಇಲ್ಲೇ ಉಳಿತೆ” ಅಂದ.
ಆಮೇಲೆ ಅವನ ಅಣ್ಣಂದಿರು ಹೊಟ್ಟೆಗೆ ಅನ್ನಕ್ಕಾಗಿ ಎಲ್ಲವರ ಕಟ್ಟಿಗೆ ಹೊರೆಯನ್ನು ಹೊರುತ್ತಾ ಜೀವನ ಸಾಗಿಸುತ್ತಿದ್ದಾರೆ. ಕಟ್ಟಿಗೆ ಹೊರೆ ಬೇಕೋ ಎಂತ ಕೂಗುತ್ತ ಬೀದಿಯಲ್ಲಿ ಹೋಗುತ್ತಿರುವಾಗ ಈ ಅರಸು ಮನೆಯವರು “ನಾಳೆ ದೊಡ್ಡ ಕಾರ್ಯವಿದೆ. ಎಲ್ಲವರು ನಮ್ಮ ಮನೆ ಮುಂದೆ ಕಟ್ಟಿಗೆ ಹೊರೆಯನ್ನು ತೆಗೆದುಕೊಂಡು ಬರಬೇಕು” ಎಂತಾ ತಿಳಿಸಿದರು.
ಮರುದಿವಸ ಎಲ್ಲರೂ ಕಟ್ಟಿಗೆ ಹೊರೆಯನ್ನು ತಂದರು. ಕಟ್ಟಿಗೆಯ ರೊಕ್ಕವನ್ನು ಕೊಟ್ಟು “ನೀವೆಲ್ಲರೂ ಇಲ್ಲೇ ಊಟ ಮಾಡಬೇಕು”, ಅವ ಹೇಳಿದ. ತಮ್ಮ ಎಲ್ಲವರಿಗೂ ಊಟ ಸಿದ್ಧವಾಯಿತು. ಆಮೇಲೆ ಊಟ. ಎಲ್ಲವರೂ ಮಾಡುತ್ತಿರುವ ಸಮಯದಲ್ಲಿ ಆಮೇಲೆ ಮಿಂದು ಬರುವದಕ್ಕಾಗಿ ಅವರ ಕಿರಿ ಅತ್ತಿಗೆಯನ್ನು ಆಳುಗಳಿಂದ ಕರಿಸಿ ಸ್ನಾನ ಮಾಡಿಸಿ ಊಟಕ್ಕೆ ಕುಳಿಸಿದ. ಆವಾಗ ನಮ್ಮ ಮೂರು ಮಂದಿಯಲ್ಲಿ ಒಬ್ಬಳನ್ನೇ ಸ್ನಾನ ಮಾಡಲು ಕರೆದರಲ್ಲಾ ಎಂದು ಇಬ್ಬರೂ ಅತ್ತಿಗೆಯದು ವಿಚಾರ ಮಾಡಿದರು.
ಆ ಸಂದರ್ಭದಲ್ಲಿ ಈ ಅರಸು ತಮ್ಮ ಎದ್ದು ನಿಂತು ಎಲ್ಲರಿಗೂ ನಮಸ್ಕರಿಸಿ “ನಮ್ಮ ಅಣ್ಣಂದಿರೂ ಅತ್ತಿಗೆಯರೂ ನನಗೆ ಮಾಡಿದ ವಿಚಾರ ನೆರೆದಿರುವ ಎಲ್ಲರಿಗೂ ಗೊತ್ತಿಲ್ಲ ಹೇಳುತ್ತೇನೆ” ಎಂದು ಹೇಳಿದ. ಆ ಸಂದರ್ಭದಲ್ಲಿ ಇವನಿಗೆ ತ್ರಾಸು ಕೊಟ್ಟಂಥವರು ಕಣ್ಣೀರು ಇಳಿಸಿದರು. ಮರ್ಯಾದೆ ಮುಚ್ಚುವದಕ್ಕಾಗಿ ಸೀರೆ ಸೆರಗನ್ನು ಕೊಟ್ಟಂತಾ ಅತ್ತಿಗೆಗೆ ತನ್ನ ವಂದನೆಯನ್ನು ತಿಳಿಸಿ, ಅವರೆಲ್ಲರನ್ನೂ ತಾಯಿ-ತಂದೆ ಎಲ್ಲರನ್ನೂ ಇರಿಸಿಕೊಂಡು ಸುಖಸಂತೋಷದಿಂದ ಆಳುತ್ತ ಇರುತ್ತಿದ್ದಾರೆ.
 ಹೇಳಿದವರು:
ಶ್ರೀ ಧಾಕುಮಾರು ಪಟಗಾರ,
ಮಸಳೆನಾಲು, ಅಘನಾಶಿನಿ, ೭೫ ವರ್ಷ, ಬರಹ ಕಲಿತವರಲ್ಲ.
ಅ. ವಾಸ್ತವಿಕ ಕಥೆಗಳು:೧೧. ಕೆಪ್ಪ-ಕೆಪ್ಪಿಯ ಕಥೆ
ವಂದಲ್ಲಾ ವಂದೂರೊಳಗೆ ಒಂದ ಗಂಡ ಹೆಂಡ್ತಿ ಇದ್ದರು. ಇದ್ರೆ ಗಂಡನೂ ಕೆಪ್ಪ, ಹೆಂಡ್ತಿನೂ ಕೆಪ್ಪಿ. ಹೀಗೆ ಕೆಲವು ಕಾಲ ಕಳೀತು. ಒಂದೇ ಒಂದು ಜ್ಯೇಷ್ಠ ಪುತ್ರ ಹುಟ್ದ. ಅವ್ನ ಸಾಕಿ ದೊಡ್ಡವನನ್ನಾಗಿ ಮಾಡಿದ್ರು. ಸುಖದಿಂದ ಕಾಲ ಕಳೆಯುತ್ತಿದ್ದರು. ಅವರ ಉದ್ಯೋಗ ಗದ್ದೆ ಹೂಡೂದು. ಆಮೇಲೆ ಮನೆಗೆ ಬರುತ್ತಿದ್ದ. ಪ್ರಾಯಕ್ಕೆ ಬಂದ ಮಗನಿಗೆ ಮದುವೆಯನ್ನು ಮಾಡುವ ಕರ್ತವ್ಯ ತಂದೆ- ತಾಯಿಗಳದು. ಮಗನಿಗೆ ಮದುವೆ ಮಾಡಿದರು.
ಮಗನ ಹೆಂಡತಿ ಕೆಪ್ಪಿಯಾಗಿದ್ದಳು. ಮಗನೂ ಕೆಪ್ಪ, ಗದ್ದೇ ಹೂಡುಕೆ ಹೋದ ತನ್ನ ಗಂಡನಿಗೆ ಅನ್ನವನ್ನು ತೆಗೆದುಕೊಂಡು ಹೋಗುತ್ತಿದ್ದಳು.
ಹೀಗೆ ಕಾಲ ಕಳೆಯುತ್ತಿರುವಾಗ ಒಂದು ದಿವಸ ದಾರಿಯ ಮೇಲೆ ತಿರುಗುವವನಿಗೆ ದಾರಿ ತಪ್ಪಿ ಗದ್ದೆ ಹೂಡುವಲ್ಲಿಗೆ ಬಂದ. ಆ ಮೇಲೆ ಹೂಡುತ್ತಿದ್ದ ಈ ಕೆಪ್ಪನ ಹತ್ತಿರ ಕೇಳಿದ. “ಈ ದಾರಿ ಯಾವೂರಿಗೆ ಹೋಯಿತು?” ಎಂದು ಕೈ ತೋರಿದ. ಗದ್ದೆ ಹೂಡವ ಕೆಪ್ಪ ಕೂಡಲೆ ಉತ್ತರ ಕೊಟ್ಟ “ನನ್ನ ಎತ್ತಿನ ಹೆಸರು ಹಂಡ, ಒಂದು ಹುಂಡ ನಿಮಗೆ ಬೇಕೇನು?” ಎಂದು ಕೇಳಿದ.
ಇವನಿಗೆ ಕಿವಿ ಕೇಳುವುದಿಲ್ಲ. ಹಾಗಾಗಿ ಈ ರೀತಿ ಹೇಳುತ್ತಿದ್ದಾನೆ ಎಂದು ಹೇಳಿ ಮುಂದೆ ಸಾಗಿದ. ಆಮೇಲೆ ಈ ಕೆಪ್ಪನ ಹೆಂಡತಿ ಬುತ್ತಿ ಊಟ ತಕೊಂಡು ಬಂತು. ಊಟವನ್ನು ಗಂಡನಿಗೆ ಕೊಟ್ಟ ಕೂಡಲೆ ಹೇಳಲಿಲ್ಲೆ ಶುರು ಹತ್ತಿದ. ವಬ್ಬ ಬಂದು ನಮ್ಮ ಹಂಡನನ್ನು ನಮ್ಮ ಹುಂಡನನ್ನೂ ಕೇಳಿದ, ಆಮೇಲೆ ಹಾಗೇ ದಾರಿ ಸಾಗಿ ಬಿಟ್ಟ ಎಂದು ನಗೆಯಾಡಿ ಬಿಟ್ಟ.
ಆಮೇಲೆ ಹೆಂಡತಿಗೆ ಭಯಂಕರ ಸಿಟ್ಟು ಬಂತು. ಗಂಡ, ಯಾವ ರೀತಿ ಅಡಿಗೆ ಮಾಡಿದೆ ಊಟ ಮಾಡಲು ಆಗುವುದಿಲ್ಲ ಎಂದು ಗಂಡ ಹೇಳಿದ ಎಂದು ತಿಳಿದಳು “ನಿಮ್ಮ ತಾಯೊ.? ನಿಮ್ಮ ತಾಯಿ ಮಾಡಿದವಲು ನಾನೋ ಮಾಡಿದವಳು ನನಗೆ ಸಿಟ್ಟು ಮಾಡುಕೆ” ಅಂತು.
ಇವ ಮನಿಗೆ ಬಂದ ಅವನಪ್ಪ ಹುರುಳಿ ಬೇಯ್ಸಕಂತ ಅವನೆ. ವಲಿ ಯೇನ್ ಕತ್ತುದಿಲ್ಲ. ತಾಯಿ ಮಂಡೆ ಹಿಕ್ಕುತ್ ಜಗಲಿಯ ಮೇಲೆ ಕೂತುಕೊಂಡಿದ್ದಾಳೆ. ಅತ್ತೆಗೆ ಜೋರು ಮಾಡಿತು. “ತಾನೊ ಅಡಗಿ ಮಾಡಿದವಳು? ನೀನೋ? ನಿನ್ನ ಮಗ ನನಗೆ ಬಹಳ ಬಯ್ದು ಬಿಟ್ಟ” ಅಂದಿತು.
ಅತ್ತೆಗೆ ಸಿಟ್ಟೇ ಬಂತು, ಸಿಟ್ಟು ಬಂದಿ ಅತ್ತೆ ಆಸರೀದು, ಗಂಜೀದು ಸುದ್ದಿ ಕೇಳಲಿಲ್ಲ ನೀನು ಮಂಡಿ ಹಿಕ್ಕಂಡೆ, ಮಿಂಡನ ಮನಿಗೆ ಹೋಗಲು ತಯಾರಾಗಲು ಹೋಗಿದ್ದೆಯೇನು ಹೇಳಿ ಸೊಸೆ ಕೇಳಿತು.
ಕೇಳಿ ಕೂಡಲೆ ಏನು ಮಾಡಿತು ಅಂದರೆ ತನ್ನ ಗಂಡನ ಇದ್ದಲ್ಲಿ ಹೋಯಿತು. ಅತ್ತೆ ಹುಳ್ಳಿ ಬೇಯಿಸುತ್ತಿದ್ದ ಗಂಡನಲ್ಲಿಗೆ ಹೋದಳು. ಕಿವಿ ಕೇಳದಿದ್ದ ಕಾರಣ ತನ್ನ ಕೈಯಿಂದ ಗಂಡನನ್ನು ಸನ್ನೆ ಮಾಡಿ ಕೇಳಿದಳು. ನಿಮ್ಮ ಸೊಸೆ “ಮಿಂಡನ ಮಾಡುಕೆ ಮಂಡೆ ಬಾಚ್ಕಂತ್ ಇರವಿಯಾ ಹೇಳಬಹುದೊ?” ಅವನಿಗೆ ಹುರಳಿ ಬೇಯ್ಸಕಂತ ತಿಂದಕಂತ ಕುಂತಿದ್ಯೊ ಕೇಳ್ತು, ಕೇಳ್ತ, ವಟ್ಟು ಜನ ಉಂಬುಕೆ ಕೂತರು. ಗದ್ದಿ ಹೂಡುಕೆ ಹೋಗ ಮಗ ಕೇಳ್ತ” ಅತ್ತೆ ಕೈಲಿ. ಹಾದಿ ಹೋಕ ಬಂದಿದ್ದ. ನಾನು ಹಂಡಗೆ ಅರ ವರ ಹುಂಡಗೆ ಮೂರ ವರ ಹೇಳ್ದೆ. ಅಟ್ ಹೇಳ್ದವ ಹಾಗೆ ಹೋದ ಹೇಳ್ದ. ಯಜಮಾನಗೆ ಸನ್ನಿಯಿಂದೇ “ಹುರಳಿ ಬೇಯ್ದಕಂಡು ತಿಂತ ಕೂತಿದ್ದಿರಿ ನೀವು” ಎಂದು ಹೇಳಿದ್ದು ಕೇಳಿಸಿತು.
 ಹೇಳಿದವರು:
ಶ್ರೀ ಧಾಕು ಮಾರು ಪಟಗಾರ,
ಮಸಳೆಸಾಲು, ಅಘನಾಶಿನಿ, ೭೫ ವರ್ಷ, ಬರಹ ಕಲಿತವರಲ್ಲ.
ಅ. ವಾಸ್ತವಿಕ ಕಥೆಗಳು:೧೨. ಉಪಾಯ
ಗಂಡ ಹೆಂಡ್ತಿ. ಮತ್ತೊಂದು ಅತ್ತುಗಿ. ಅವಿಗೆ ಮಗಳ ಜ್ಞಾನಾಯ್ತು. ಮಗನೇ, ಅಕ್ಕನದಲ್ಲಿ ಹೋಬೇಕು ಮಾಡನಲ್ಲೆ ಸಣ್ಣಕ್ಕಿ ಮಾಡ್ಕಂಡಿ ಕೋಳಿ ತುಕ್ಕಿ ಮಾಡ್ಕಂಬಾ ಅಂತು. ಬುತ್ತಿ ಕಟ್ತು. ತಕಂಡ್ ಹೋಯ್ತು. ಮೊಟ್ಟೆ ಅಲ್ಲಿಟ್ಟು ಮೈನೀರಿಗೆ ಕೂತ್ತು. ಮೊಟ್ಟೆ ಯಂತದೋ ತಕಂಡ ನಡೀತು. ಹಿಂದೇ ಬಂತು. ಅಲ್ಲಿ ನೋಡೂವರಿಗೆ ಅಕ್ಕಿನೂ ಇಲ್ಲ ಮೊಟ್ಟೆನೂ ಇಲ್ಲ. ಸೊಸಿ ಕೋಳಿ ಕೊಚ್ಕಂಡಿ. ಅಕ್ಕಿರೊಟ್ಟಿ ಮಾಡ್ಕಂಡಿ ತಿಂತ್ತು. ನಿನ್ನ ಹೆಂಡ್ತಿ ಉಂಡಿತ್ತು. ಮಗನೇ, ಬರವರಿಗೆ ಅಕ್ಕಿನೂ ಇಲ್ಲ. ಮೊಟ್ಟೆನೂ ಇಲ್ಲ ಅಂತು.
ಅವ ಹಿಂಡ್ತಿ ಕೈಲಿ ಹೋಗ್ವನೋ ಕೇಳ್ದ. ಹೂಂ ಅಂತು. ಸೂಡ್ಲಿ ಗುಡ್ಡಿನಲ್ಲಿ ಕೂರ್ಸಿ, ಅಗ್ನಿ ಕೊಡ್ಕಂಡಿ ಹಿಂಡ್ತಿ ಹಮ್ಮಿಸಿಕೊಂಡ. ಈಡಿನ ಮೇಲೆ ಬೆಂಕಿ ಪೆಟ್ಗಲ್ಲ. ಮನಿಗೆ ಬಂದು ಆ ಮೇನ್ನ ಸೌದಿ ತಕ್ಕಂಡ್ತು. ಅರಿಕಲ್ಲ ಇಟ್ ಅರ ಮೇನ್ ಸೌದಿ ಹಚ್ತು. ಅಗ್ನಿ ಕೂಡಿ ದೂಡೆ ಮರ ಹತ್‌ತು. ಅವ ಬೆಂಕಿ ಹಾಕಿ ಮನಿಗೆ ಬಂದ. ಹೆಂಡ್ತಿ ಹಿಂಗ್ ಮಾಡ್ಕ ಬಂದಿದೆ. ಎಲಗಾರು ತಂದಿ ಗೋಕರ್ಣಕ್ಕೆ ಹೋಗ್ಬೇಕಾಯ್ತು. ಹೇಳಿ ಬಂದ. ಅರಿಕಲ್ಲು ಬರೀ ಬೂದಿ. ಅವಿಗೆ ಹೇಳ್ದ. ಸುಟ್ಕಬಾ ಹೇಳಿದ್ನೇ ನಾನು.
ಒಳ್ಳೇ ಮಜ್ಜನ ಬಂತು. ಸೊಸೆ ಬಂತು. ತಂಗಿ ಸುಟ್ಕ ಬಂದಿನ್ಕಂಡ ಎಲ್ಲಿದ್ದೆ ಕೇಳ್ತು. ಮಾವ ಕರ್ಕರಿ ಮಾಡ ಇಟ್ಕಂಡ್ ಕಜ್ಜಾಯ ಮಾಡಿ ಹಾಕ್ದ. “ಏನ್ ಲೈಕಾಗವ್ನೆ ನನ್ನ ಚೆಂದ್ ಮಾಡ್ ಕಳ್ಗಸ್ದ. ಅತ್ತಿ ಕಳ್ಗು ಹೇಳ್ದ” ಅಂತು.
“ಅಪ್ಪರು ನನ್‌ಕರ್ಕಂಬಾ ಹೇಳಾರಿಕಂಡ. ನಾವೊಂದ ಸಾರೆ ನೋಡ್ಕಂಬರಬೇಕಲ್ಲೆ” ಅಂತು. ಬೆಂಕಿಪೆಟ್ಗೆ ತಕಹೋದ. ಈಡ ಮಾಡ್ದ. ಕಡಸಾರೆ ಅಗ್ನಿಕೊಡ್ದ. ಅವಿ ಹೆಮ್ಮಿಸಿದ ಬೆಂಕಿ ಹಾಕ್ ಬಂದ, ಅವಿ ಸುಟ್ ಹೋಯ್ತು.
 ಹೇಳಿದವರು:
ದಿ. ಮಹಾದೇವಿ ರಾಮ ಪಟಗಾರ,
ಹೆಗಡೆ ಊರು
ಅ. ವಾಸ್ತವಿಕ ಕಥೆಗಳು:೧೩. ಕಾಗದ ಶಾಯಿ
ಒಬ್ಬ ರಾಜನಿಗೆ ಇಬ್ಬರು ಹೆಂಡತಿಯರು ಇದ್ದರು. ಅವರಲ್ಲಿ ಒಬ್ಬಳು ಬೆಳ್ಗೆ. ಇನ್ನೊಬ್ಬಳು ಕಪ್ಪು. ಒಮ್ಮೆ ತಾನು ಹೆಚ್ಚು, ತಾನೇ ಹೆಚ್ಚಿನವಳು ಎಂದು ಅವರಲ್ಲಿ ಜಗಳ ಶುರುವಾಯಿತು. ರಾಜ ಬಂದ ಮೇಲೆ ಇಬ್ಬರಲ್ಲಿ ಯಾರು ಹೆಚ್ಚು ಎಂದು ನಿರ್ಧರಿಸಬೇಕೆಂದು ಹೇಳಿದರು.
ರಾಜನು ಜಗಳವಾಡಬೇಡಿ ಎಂದು ಎಷ್ಟು ಹೇಳಿದರೂ ಅವರು ಕೇಳಲಿಲ್ಲ. ನಿರ್ಧಾರ ಮಾಡಬೇಕೆಂದು ಹಟ ಹಿಡಿದರು. ರಾಜನು ಒಂದು ಕಾಗದ ಪೆನ್ನು ತರಿಸಿಕೊಂಡು ಇಬ್ಬರ ಹತ್ತಿರವೂ ಅದರ ಮೇಲೆ ಏನನ್ನಾದರೂ ಬರೆಯಿರಿ ಎಂದನು. ಅವರು ಬರೆದರು.
ಆಗ ರಾಜನು “ಕಾಗದ ಬೆಳ್ಳಗೆ, ಶಾಯಿ ಕಪ್ಪ, ಕಾಗದವಿಲ್ಲದೆ ಪೆನ್ನಿಗೆ ಬರೆಯಲಿಕ್ಕೆ ಆಗುವುದಿಲ್ಲ”.
ನನಗೆ ನೀವಿಬ್ಬರೂ ಅಷ್ಟೆ ಪ್ರಾಣ ಪ್ರಿಯರು. ನನಗೆ ನೀವಿಬ್ಬರೂ ಬೇಕು. ಒಬ್ಬಳು ಇಲ್ಲವಾದರೂ ನನ್ನ ಜೀವನ ವ್ಯರ್ಥ. ನಾನು ಪೆನ್ನು. ನಿಮ್ಮಲ್ಲಿ ಒಬ್ಬಳು ಕಾಗದ, ಒಬ್ಬಳು ಶಾಯಿ. ಇಬ್ಬರೂ ನನಗೆ ಹೆಚ್ಚಿನವರು” ಎಂದು ಹೇಳಿ ಅವರನ್ನು ಸಮಾಧಾನ ಗೊಳಿಸಿದರು.
 ಕಥೆ ಹೇಳಿದವರು:
ಶ್ರೀ ಬೊಮ್ಮಣ್ಣ ಪಟಗಾರ,
ಬ್ರಹ್ಮೂರು
ಅ. ವಾಸ್ತವಿಕ ಕಥೆಗಳು:೧೪. ಪರಿವರ್ತನೆ
ಒಂದಲ್ಲಾ ಒಂದೂರಲ್ಲಿ ಒಂದು ಅರಸ್ತಾನ ಇತ್ತು. ಆ ಮೇಲೆ ಧರ್ಮದಂತೆ ರಾಜ್ಯವನ್ನು ಪರಿಪಾಲಿಸುತ್ತ ಸಕಲ ಧರ್ಮವನ್ನು ಪಾಲಿಸುತ್ತ ಪ್ರಜೆಗಳ ಕಷ್ಟ ಸುಖಗಳನ್ನು ಧರ್ಮದಿಂದ ನೋಡಿಕೊಳ್ಳುತ್ತ ಬರುತ್ತಿದ್ದನು. ಈ ಅರಸುವ ಧರ್ಮದಾನವನ್ನು ಪ್ರಜೆಗಳು ಪರಿಪರಿಯಿಂದ ಪಾಲಿಸುತ್ತ ಇರುತ್ತಿದ್ದರು. ಬಹುಮಂದಿ ಸಾಧುಗಳು, ಸಂತರು ಎಲ್ಲವರೂ ಇವರ ರಾಜ್ಯದಲ್ಲಿ ತುಂಬುತ್ತಿದ್ದರು.
ಒಂದು ದಿವಸ ಈ ರಾಜನ ನಗರಕ್ಕೆ ಒಳ್ಳೇ ಸಾಧುಗಳು ಪ್ರವೇಶ ಮಾಡಿದರು. “ನನ್ನ ನಗರಿಗೆ ಬಂದವರಿಗೆ ಯೋಗ್ಯ ಉಪಚಾರವನ್ನು ಮಾಡಬೇಕಾದದ್ದು ನನ್ನ ಧರ್ಮವಾಗಿರುತ್ತದೆ. ಕಾರಣ ಬಂದಿರುವ ಅತಿಥಿಗಳು, ಯೋಗಿಗಳು, ಬಡವರು, ಪ್ರಜೆಗಳು ಎಲ್ಲರೂ ಸೇರಿರುವ ಈ ಸಭೆಯಲ್ಲಿ ಊಟ ನಡೆಯಬೇಕಾಗಿದೆ”. ಅದಕ್ಕಾಗಿ ಎಲ್ಲವರೂ ಊಟಕ್ಕೆ ಸಿದ್ಧರಾಗಿದ್ದರು.
ಆ ಕಾಲದಲ್ಲಿ ಮಾಡಬೇಕಾದ ತಮ್ಮ ಧರ್ಮವನ್ನು ಸಾಧುಪೂಜೆಯನ್ನು ಪಾದಕ್ಕೆ ನೀರು ಹಾಕಿ ತೊಳೆದು ಹಣಿಗೆ ಗಂಥ, ತಲೆ ಮೇಲೆ ಹೂವು ಗಂಧ ಎಲ್ಲವ್ನು ಸೇರಿಸಿ ಹಣ್ಣು, ಕಾಯಿ ಮುಂದಿಟ್ಟು ಅವರು ಮುಂದೆ ಆರತಿ ಎತ್ತಿದರು. ಎಲ್ಲರ ಊಟವಾಯಿತು.
“ನಿಮ್ಮಿಂದ ನಮ್ಮೆಲ್ಲರಿಗೂ ಆಶೀರ್ವಾದ ಮಾಡಬೇಕು. ಅಷ್ಟೇ ಅಲ್ಲ. ಸ್ವಾಮೀ ನನ್ನಿಂದ ನಿಮಗೇನಾಗಬೇಕು? ನಿಮ್ಮ ಬೇಡಿಕೆಯನ್ನು ಕೇಳಬೇಕಾಗಿ ವಿನಂತಿಸಿಕೊಳ್ಳುತ್ತೇನೆ” ಅಂದನು. ಅಷ್ಟನ್ನು ಕೇಳಿದ ಸಾಧುಗಳು ಈ ರೀತಿಯಾಗಿ ತನ್ನ ಬೇಡಿಕೆಯನ್ನು ಹೇಳಿದರು. “ನಿಮ್ಮ ಹೆಂಡತಿಯನ್ನು ನನಗೆ ಒಪ್ಪಿಸಬೇಕು” ಎಂದು ಸಾಧುಗಳು ಹೇಳಿದರು. ಧರ್ಮಪತ್ನಿಯನ್ನು ಅರಸು ಗುರುಗಳ ಪಾದಕ್ಕೆ ಒಪ್ಪಿಸಿದನು.
ಆ ಮೇಲೆ ಇನ್ನೇನು ಮಾಡಬೇಕು ತಾನು ಎಂಬ ಯೋಚನೆ ಮಾಡುತ್ತ ಸಾಧು ನಡೆಯುತ್ತಾನೆ. ನಡೆಯುತ್ತ ಅರಸು ಹೆಂಡತಿಯನ್ನು ಸಾಧು ಕರೆದುಕೊಂಡು ಹೋಗುತ್ತಿರುವಾಗ ಮನಸ್ಸಿನಲ್ಲಿ ಯೋಚಿಸುತ್ತ ದಾರಿಯನ್ನು ಸಾಗಿಸುತ್ತ ಹೋಗುವಾಗ ಪೂರ್ವದಲ್ಲಿರುವ ಸೂರ್ಯನು ಪಶ್ಚಿಮಾಂಬುಧಿಯನ್ನು ಸೇರುವದರೊಳಗಾಗಿ ನನ್ನ ವಿಚಾರವನ್ನು ಹೇಳುವದಾದರೆ (ತನ್ನಷ್ಟಕ್ಕೇ ಹೇಳಿಕಂತ) ಮನಸ್ಸಿನಲ್ಲಿ ಕಳವಳವಾಗುತ್ತದೆ. ಯಾಕೆಂದರೆ, ಇಷ್ಟು ದಿವಸದ ಪರಿಯಂತರ ನಾನೊಬ್ಬನೇ ಪ್ರವಾಸ ಮಾಡಿ ರಾಜರ ಅರಮನೆಯನ್ನು ಸೇರಿ ಆಹಾರ, ಆದರಾತಿಥ್ಯವನ್ನು ಪಡೆಯುತ್ತಾ ಇದ್ದನು. ಈ ದಿವಸ ನನ್ನ ಸಂಗಡ ಬಂದಿರುವ ಈ ನಾಡಿಯ ವಿಚಾರವಾಗಿ ವಿಚಾರ ಮಾಡುತ್ತಿದ್ದೇನೆ. ಏನು ಮಾಡಲಿ? ಇಲ್ಲಿ ಸಮೀಪದಲ್ಲಿ ಒಂದು ಧರ್ಮಶಾಲೆಯು ಕಂಡಿತು. ಇಲ್ಲಿ ರಾತ್ರಿಯನ್ನು ಕಳೆದು ಹೋಗಬೇಕಾಗಿದೆ.
ಆವಾಗ ಇಬ್ಬರೂ ಮಲಗಲು ಸಿದ್ಧರಾದರು. ಆವಾಗ ಅರಸು ಹೆಂಡತಿ ಸಾಧುವ ಸಂಗಡ ಕೇಳಿದಳು. “ಸ್ವಾಮಿ, ನಮ್ಮ ಅರಸರು ನಿಮ್ಮ ಸ್ವಾಧೀನವಾಗಿ ನನ್ನನ್ನು ಕಳುಹಿಸಿ ಕೊಟ್ಟಿದ್ದಾರೆ. ನನ್ನ ಧರ್ಮವನ್ನು ನಾನು ತಿಳಿದುಕೊಂಡಿದ್ದೇನೆ. ಆದರೂ ನಿಮ್ಮ ಇಚ್ಛೆಯನ್ನು ಪೂರ್ತಿ ಮಾಡಿಕೊಳ್ಳುವುದಕ್ಕೆ ನನ್ನ ತೊಂದರೆಯಿಲ್ಲ ಮತ್ತು ನೀನು ನನ್ನನ್ನು ಸೇರುವದಾದರೆ ನೀವು ಬತ್ತಲೆಯಲ್ಲಿ ಬರಬೇಕು. ನಾನು ಬತ್ತಲೆಯಲ್ಲೇ ಸೇರುತ್ತೇನೆ”. ಇವನೂ ಬತ್ತಲೆಯಾಗಿ ಸೇರುವ ಸಂದರ್ಭವನ್ನು ಮಾಡಿ ಎಂದು ಬತ್ತಲೆಯಾಗಿಯೇ ಶಯನ ಮಾಡಿದಳು. ಆವಾಗ ಸಾಧು ತನ್ನಷ್ಟಕ್ಕೆ ಬೇರೆ ಯೋಚನೆ ಬಂದು ತಾನು ಯೋಚಿಸಿ ಹೆದರಿದ. ನೀನು ನನ್ನನ್ನು ಬಿಟ್ಟು ಬಿಡಬೇಕೆಂತ ನನ್ನ ಬೇಡಿಕೆ ಎಂದನು. “ಈ ಹೊತ್ತು ನೀನು ನಗೆ ತಾಯಿ ಸಮಾನ” ಎಂದು ಕೈ ಮುಗಿದು ಬಿಟ್ಟ. ಆಮೇಲೆ ಸಾಧು ಧರ್ಮ ಶಾಲೆಯಲ್ಲೇ ಉಳಿದ.
ಇವಳು ಸಾಧುವಿನ ಮಾತನ್ನು ಕೇಳಿದ ಮೇಲೆ ರಾತ್ರಿಯಲ್ಲೇ ಮನೆಗೆ ಬಂದಳು. ಬಂದು ಬೆಳಗಾಗುವದರೊಳಗೆ ಮನೆಗೆ ಮುಟ್ಟಿ ಡನಲ್ಲಿಗೆ ಬಂದಳು. “ಸ್ವಾಮಿ, ನಿಮ್ಮ ಬೇಡಿಕೆಯಂತೆ ನಾನು ಸಾಧು ಸಂಗಡ ಹೋದೆನು. ಧರ್ಮ ಶಾಲೆಯಲ್ಲಿ ಬತ್ತಲೆಯಾಗಿ ಸಾಧುವೂ ಬತ್ತಲೆಯಾಗಿ ಮಲಗಿಕೊಂಡು ನನ್ನನ್ನು ಸೇರಬೇಕು ಅಂತ ನಾನು ಹೇಳಿದೆ. ಆ ಕಾಲದಲ್ಲಿ ಸಾಧುಗಳು ನನ್ನ ಹೇಳಿಕೆಯಂತೆ ಬತ್ತಲೆಯಾದರು. ಆವಾಗ ಸಾಧುಗಳಿಗೆ ಬತ್ತಲೆಯಾದ ನನ್ನನ್ನು ನೋಡಿ ಮನಸ್ಸು ತಿರುಗಿತು. ಸಾಧು ನನ್ನ ಸಂಗಡ ಈ ರೀತಿಯಾಗಿ ಹೇಳಿದ. ಅಂದರೆ ನಿನ್ನ ಬೇಡಿಕೆ ನೀನು ಮುಗಿಸಿದೆ. ನೀನು ನನಗೆ ತಾಯಿ ಸಮಾನ. ಆದ ಕಾರಣ ಮನೆಗೆ ಹೊರಟು ಹೋಗು” ಅಂದರು. ಸಾಧುಗಳಿಗೆ ನಮಸ್ಕರಿಸಿ ಸೀರೆ ಉಟ್ಟು ಗಂಡನಲ್ಲಿಗೆ ಬಂದಳು. ಬಂದು ಗಂಡನ ಕಾಲಿಗೆ ನಮಸ್ಕರಿಸಿದಳು. ನಿಮ್ಮ ಹೇಳಿಕೆಯಂತೆ ನಾನು ಸಾಧು ಸಂಗಡ ಹೋಗಿದ್ದೇನೆ. ಬತ್ತಲೆಯಾದ ನನ್ನನ್ನು ನೋಡಿ ಆ ಸಾಧುಗಳಿಗೆ ಜಿಗುಪ್ಸೆಯಾಗಿ ನೀನು ನನ್ನ ತಾಯಿ ಸಮಾನ ಎಂದು ಹೇಳಿ ನಮಸ್ಕರಿಸಿ, ನಿನ್ನನ್ನು ನಾನು ಅಪೇಕ್ಷೆ ಮಾಡಿದ್ದು ನನ್ನದು ಮಹಾದೊಡ್ಡ ತಪ್ಪಾಗಿದೆ. ನೀನು ಹೊರಟು ಹೋಗಲು ನನ್ನ ಬೇಡಿಕೆ ಎಂದು ಸಾಧು ಹೇಳಿದರು.
“ಅದಕ್ಕಾಗಿ ನಾನು ನಿಮ್ಮಲ್ಲಿ ಬಂದು ಸೇರಿಕೊಂಡಿದ್ದೇನೆ.” ಆ ಮೇಲೆ ಗಂಡ ಹೆಂಡತಿ ಸುಖವಾಗಿ ರಾಜ್ಯವಾಳುತ್ತ ಕಾಲ ಕಳೆದರು.

